
FORMÁLI 

Handbók þessi er ætluð öllum þeim sem koma að starfi handknattleiksdeildar Umf. Selfoss. Þetta er 
upplýsingahandbók og segir frá starfi, skipulagi, stefnu og markmiðum handknattleiksdeildarinnar. Allir 
þeir sem koma að starfi deildarinnar á einn eða annan hátt geta leitað sér upplýsinga í handbókinni um 
flest sem við kemur starfi og skipulagi deildarinnar. Hlutverk stjórnarmanna, þjálfara og starfsmanna 
má einnig finna í handbókinni. Allar þær upplýsingar sem í handbókinni eru og vitneskja fyrrgreindra 
aðila um þær auka líkur á því að allir stefni í sömu átt. 

Starf deildarinnar er í sífelldri þróun. Mikilvægt er fyrir aðstandendur deildarinnar að vita stöðu 
deildarinnar hverju sinni og hvert hún stefni. Eins er mikilvægt að hafa metnaðarfull markmið og 
skipuleggja starfið svo að markmiðunum geti verið náð.  

Við gerð handbókarinnar var stuðst við gæðaverkefnið Fyrirmyndarfélag ÍSÍ, gæðaverkefni 
íþróttahreyfingarinnar er snýr að íþróttastarfi. Deildin fékk viðurkenningu ÍSÍ sem fyrirmyndardeild árið 
2008 og hefur verið hluti að verkefninu allt síðan. Vinna við handbókina hófst árið 2008 og var hún 
unnin af aðstandendum handknattleiksdeildarinnar. Hún var endurskoðuð árið 2013 og 2015. 

Gildi Umf. Selfoss  
Gleði | Fagmennska | Virðing 

UPPHAF HANDKNATTLEIKS Á SELFOSSI 

Eftirfarandi samantekt er tekin upp úr kafla úr afmælisriti Umf. Selfoss sem gefið var út á 40 ára afmæli 
félagsins árið 1976 sem Páll Lýðsson tók saman. Einnig var stuðst við samantekt úr afmælisriti Braga 
sem kom út í tilefni 50 ára afmælis Ungmennafélags Selfoss sem stjórn deildarinnar á þeim tíma tók 
saman. 

Fyrstu árin 

Handknattleiksdeild Ungmennafélags Selfoss hóf göngu sína árið 1965, þótt formleg stjórn hennar sé 
ekki kosin fyrr en seinna. Þetta fyrsta starfsár hennar eru þátttakendur 25, og kepptu þeir á sex mótum. 
Er þar m.a. um að ræða undanrásir fyrir Landsmót UMFÍ á Laugarvatni, en þar kepptu stúlkur frá 
Selfossi fyrir Skarphéðinn og náðu í fimm stig fyrir héraðssambandið. Einnig keppti þetta lið við stúlkur 
úr Vestmannaeyjum og Hveragerði, unnu annan leikinn, en töpuðu hinum. Þjálfarar voru þau Bogi 
Karlsson, Stefán Magnússon og Kristín Guðmundsdóttir. 

Næsta ár fóru fram reglubundnar æfingar í handknattleik, og voru sex mót haldin, flest eða öll heima 
fyrir. Eitthvað mun hafa verið um æfingar næstu árin, og 1969 er æft tvisvar í viku, aðeins þó í 
kvennaflokki og tekið þátt í einu móti. 

Árið 1970 æfðu fjórir flokkar handknattleik á vegum handknattleiksráðs Umf. Selfoss. Voru þrír 
kvennaflokkar og einn karlaflokkur. Mjög góð æfingasókn var, urðu æfingar alls 270 og þátttakendur 
35. Þjálfarar og aðalforgöngumenn æfinga voru þeir Magnús Jakobsson, Gísli Stefánsson og Gylfi Þ. 
Gíslason, er tók að sér nýjan flokk. Margir leikir voru leiknir, bæði innbyrðis og við aðkomumenn. Keppt 
var í handknattleik á HSK mótinu, og í úrslitakeppni móts í Hveragerði unnu handknattleiksmenn Umf. 
Selfoss. 

Ársskýrsla handknattleiksráðs Umf. Selfoss 1971 er elsta skýrsla, sem til er heilleg um starfsemina. Þá 
skipa stjórn þau Sigríður Karlsdóttir, formaður, Karl Hillers og Gísli Stefánsson. Þá voru eingöngu 
haldnar æfingar. Voru þær 51 á tímabilinu 11. janúar til 27. mars og 7. júní til 28. nóvember. 120 
æfingatímar lágu þá eftir konur, en 412 eftir stúlkur. Karlmenn munu ekki hafa æft. Þjálfarar voru 
margir: Gylfi Þ. Gíslason, Magnús Jakobsson, Erla Ingólfsdóttir, Elín Gunnarsdóttir, Sigríður Karlsdóttir 
og Guðrún Guðbjartsdóttir. Æft var í leikfimisal barnaskólans og á íþróttavellinum. 

Stjórn kosin 

Árið 1972 er fyrst hægt að tala um reglulega handknattleiksdeild innan Ungmennafélags Selfoss. Stjórn 
fimm kvenna var kjörin, en karlmenn komu ekki í deildina fyrr en seinna. Þátttakendur í deildinni voru 
þó, er árið var gert upp, 30 konur og 14 karlar. Gylfi Þ. Gíslason æfði einn flokk kvenna og einn 
keppnisflokk drengja úr Gagnfræðaskóla Selfoss. Náði hann allgóðum árangri á kappleikjum syðra. 
Þessi innkoma drengjaliðs sætti tíðindum að áliti einnar forystukvenna deildarinnar. Vissi 
deildarstjórnin ekkert um kappleikina syðra fyrr en er hópferðabílstjóri kom með reikning fyrir flutning 
á handknattleiksköppum til Reykjavíkur. En þá voru þeir líka skikkaðir til að ganga í deildina. 

Á næsta ári, 1973, jók handknattleiksdeildin mjög umsvif sín. Félagar í deildinni voru nú 32, og farið var 
í sex ferðalög vegna kappmóta. Tekið var þátt í Íslandsmóti innan húss í 3. flokki drengja og 

Skarphéðinsmótinu, en í þeirri keppni urðu stúlkurnar í fyrsta sæti eftir sögulega leiki og kæru af 
mótherjanna hálfu. Þjálfarar deildarinnar voru þetta ár fjórir, og voru leiknir þrír æfingaleikir við 
Hveragerði og Stokkseyri, þar sem kvennalið voru í uppsiglingu. 

Félagar handknattleiksdeildar voru orðnir 71 árið 1974. Kennarar voru fimm: Ole Sullan, Sigríður 
Þorsteinsdóttir, Kristín Steinþórsdóttir, Halldóra Gunnarsdóttir og Ólafur Sigurðsson, og kenndu alls 43 
klukkustundir. Þátttaka í íþróttamótum var enn meiri en áður: til Íslandsmótsins fóru 10 þátttakendur, 
á Skarphéðinsmót 12, og kvennaflokkur 13 ára og yngri keppti á móti fyrir þann aldursflokk á 
Eyrarbakka. Var Stokkseyri þar sigurvegarinn, en Selfossliðið í öðru sæti. Svo fór einnig á 
Skarphéðinsmóti kvenna og drengja, að lið Umf. Selfoss lenti í öðru sæti. 

Félagar í deildinni síðasta hálft annað ár hafa verið um 80. Æfingar í leikfimisal barnaskólans hafa verið 
allan veturinn 1975 og þennan vetur (1976). Inniæfingar voru fyrri part ársins 1975 fyrir pilta og stúlkur, 
en aðeins fyrir stúlkur haustmánuðina síðustu og veturinn 1976. Stúlkurnar eru í tveimur flokkum, 13 
ára og yngri (3. flokkur) og eldri en 13 ára (1. flokkur). Tóku báðir flokkar þátt í Skarphéðinsmótinu og 
yngri stúlkurnar urðu Skarphéðinsmeistarar, sigruðu flokka frá Eyrarbakka og Stokkseyri. “En við í eldri 
flokknum urðum í þriðja sæti, æfðum ekki nógu vel undir mótið, var hóað saman og árangurinn eftir 
því”, segir Halldóra Gunnarsdóttir, sem hefur þjálfarð liðið með aðstoð stúlkna úr gangfræðaskólanum. 
Yngri stúlkurnar hafa komist upp í 25 á æfingu, áhuginn er svona mikill. En Halldóra bætir við: 
“Handbolti mun ekki ganga nógu vel á Selfossi fyrr en við fáum almennilegan sal. Þessi salur er of lítill 
– helmingi of lítill – til að vera löglegur keppnissalur.” Þrátt fyrir ötult starf Halldóru Gunnarsdóttur, 
sem var formaður á þessum fyrstu árum, tókst ekki að halda starfinu gangandi og var það eingöngu 
vegna aðstöðuleysis. 

Deildin endurvakin 

Deildin lá í dvala í tvö ár, frá 1976-1978 en var endurvakin á fundi sem haldinn var 12. október 1978 og 
var þar kosin ný stjórn undir formennsku Þórðar Tyrfingssonar. Bjartara var framundan, því nú var tekið 
í notkun nýtt og glæsilegt íþróttahús við Gagnfræðaskóla Selfoss, en þar var löglegur keppnisvöllur fyrir 
handknattleik. 

Það kom strax í ljós að handboltaáhugi var mikill og félagar í deildinni 1979 voru 312. Má segja að mikill 
uppgangur hafi verið allt frá þessum tíma. Fljótlega kom í ljós, að mikill skortur var á þjálfurum og var 
efnt til þjálfaranámskeiðs þar sem leiðbeinendur voru þeir; Jóhann I. Gunnarsson, þáverandi 
landsliðsþjálfari og Jóhannes Sæmundsson liðsstjóri landsliðsins. 

1 STEFNA OG MARKMIÐ HANDKNATTLEIKSDEILDAR 

1.1 Íþróttaleg stefna 

Stefna handknattleiksdeildar er: 

• Að handknattleikur sé stundaður sem keppnisíþrótt í fremstu röð á landsvísu um alla framtíð 
á Selfossi. 

• Að handknattleiksdeildin sé í fararbroddi handknattleiksfélaga á landsvísu, í uppbyggingu 
innan deildarinnar, forvarnamálum og allri umgjörð iðkenda. Því verði náð t.d. með vel 
menntuðum þjálfurum, öflugu útbreiðslustarfi og fjölgun iðkenda. 

• Að allir yngri aldursflokkar verði í boði fyrir bæði kynin ásamt meistaraflokkum. 
• Að handboltaakademía á vegum deildarinnar og FSu verði í boði fyrir bæði kynin. 
• Að handknattleiksdeildin sé ávallt á meðal fjölmennustu deilda innan Umf. Selfoss. 
• Að í eldri aldursflokkum skuli ávallt stefnt að hámarksárangri. 
• Að leggja mikinn metnað í ráðningu faglegra og vel menntaðra þjálfara. 
• Að styðja þjálfara til frekari menntunar. 
• Að allir flokkar deildarinnar frá 4. flokki til meistaraflokks séu á meðal fimm bestu á landinu á 

hverjum tíma. 
• Að styðja við uppbyggingu handknattleiksíþróttarinnar í nágrannasveitarfélögunum. 
• Að handknattleiksdeildin setji sér ávallt mælanleg markmið á hverju tímabili. 
• Að starfandi verði heilsuteymi innan handknattleiksdeildarinnar í fullu starfi með aðstöðu í 

íþróttahúsi.  
• Að fagleg reynsla og þekking haldist innan deildarinnar. 

Markmið handknattleiksdeildar er: 

• Að meistaraflokkur karla sé ávallt á meðal fjögurra sterkustu liða á Íslandi hverju sinni. 
• Að meistaraflokkur kvenna verði stöðugt lið í efstu deild. 
• Að fjölga iðkendum deildarinnar í 400 fyrir árið 2026. 
• Að ráða heilsuteymi launað. 

1.2 Félagsleg stefna 

Stefna handknattleiksdeildar er: 

• Að Selfoss verði þekkt fyrir að vera handboltabær. 
• Að allir innan félagsins tileinki sér gildi Umf. Selfoss: Gleði - Fagmennska - Virðing 
• Að starf handknattleiksdeildar Umf. Selfoss sé það sterkasta á landinu. 
• Að handknattleiksdeild viðhaldi þeirri  viðurkenningu að vera  fyrirmyndardeild ÍSÍ. 
• Að handknattleiksdeildin haldi uppi öflugu og markvissu markaðsstarfi með nýtingu fjölmiðla 

og samfélagsmiðla með jákvæðri ímynd af starfi deildarinnar. 
• Að auka áhuga íbúa í bæjarfélaginu og nágrannabyggðum á að sækja heimaleiki í 

handknattleik. 

• Að búa þjálfara sem best undir að fræða iðkendur um forvarnir og aðra uppeldislega þætti. 
• Að efla félagslegan þorska og þjálfa upp fólk til starfa innan deildarinnar. 
• Að innan deildarinnar séu starfandi foreldraráð í öllum flokkum. 
• Að fjölga sjálfboðaliðum innan deildarinnar og hlúa vel að þeim. 
• Stöðugt verði haldið uppi forvarnarstarfi gagnvart tóbaki,áfengi og öðrum vímugjöfum 
• Að akademían auki félagslegan þroska iðkenda. 
• Handboltinn verður fremstur í flokki á félagslega sviðinu, að ná til krakka sem þurfa á hreyfingu 

og félagslegri þáttöku að halda þótt þau verði ekki afreksmenn í íþróttinni. Allir geta átt sinn 
stað og sitt hlutverk innan handknattleiksdeildarinnar þótt þau verði ekki afreksmenn í 
handbolta. 

• Að starfandi verði Handboltaskóli Selfoss sem kynni yngstu iðkendurna fyrir handbolta ásamt 
almennri jákvæðri hreyfingu. 

Markmið handknattleiksdeildar er: 

• Að allir yngri flokkar skulu hafa foreldraráð. 
• Á hverju ári verði farið með yngri flokka keppnislið á Partille Cup í Gautaborg. 
• Að flytja fréttir á heimasíðu og í héraðsfréttablöðum af öllum leikjum meistaraflokks, u-liða, 3. 

flokks, 4. flokks og af túrneringum 5. fl., 6. fl., 7. fl. og 8. fl. karla og kvenna. 

1.3 Fjármálaleg stefna 

Stefna handknattleiksdeildar er: 

• Að rekstur deildarinnar og unglingaráðs séu ávallt hallalaus. 
• Að fjárhagsleg staða verði ávallt jákvæð og geti stuðlað að skemmtilegu og uppbyggilegu starfi 

bæði árangurslega og einnig félagslega. 
• Að gerðar séu fjárhagsáætlanir á hverju ári. 
• Að bókhald yngri flokka, akademíu og meistaraflokka séu aðskilin. 
• Að alltaf skuli staðið við gerða samninga gagnvart starfsmönnum og iðkendum. 
• Að þjálfarar og aðrir starfsmenn deildarinnar séu launþegar, en í þeim tilvikum sem um 

verktöku er að ræða sé skattalögum fylgt í hvívetna. 
• Að starfandi verði markaðsstjóri innan handknattleiksdeildarinnar. 
• Að stuðlað verði að stöðugra fjármagnsstreymi til deildarinnar, t.d. með langtíma samningum 

við samstarfsaðila. 

Markmið handknattleiksdeildar er: 

• Að stjórn og unglingaráð seti sér fjárhagsleg markmið á hverju ári. 
• Að fara reglulega yfir fjárhagsáætlun og stöðu bókhalds. 
• Milliuppgjör liggi fyrir á hverju ári eigi síðar en mánuði eftir að keppnistímabili lýkur. 
• Að ráða markaðsstjóra fyrir árið 2024. 

2 SKIPULAG HANDKNATTLEIKSDEILDAR 

Stjórn handknattleiksdeildar er æðsta vald deildarinnar. Undir stjórn starfar unglingaráð og 
handknattleiksakademía. 

 

MYND 10  Skipurit handknattleiksdeildar. 

2.1 Skipun stjórnar og unglingaráðs 

Stjórn handknattleiksdeildar er kosin á aðalfundi deildarinnar sem er haldin eigi síðar en 31. mars ár 
hvert. Stjórn hverrar deildarinnar skal skipuð að minnsta kosti þrem mönnum; formanni, gjaldkera og 
ritara sem kjörnir eru sérstaklega á aðalfundi og meðstjórnendum skv. ákvörðun aðalfundar 
deildarinnar. Ef meðstjórnendur eru kjörnir ákveður deildarstjórn verkaskiptingu þeirra á fyrsta 
stjórnarfundi. Kjörtímabil deildarstjórna er á milli aðalfunda viðkomandi deilda.  

Unglingaráð starfar á vegum stjórnar deildarinnar og skal kosið í það á aðalfundi deildar eða skipun 
þess staðfest á aðalfundi. Unglingaráð skal sjá sérstakleg um og vinna að eflingu starfsins hjá börnum 
og unglingum. Stjórn unglingaráðs er skipað formanni, gjaldkera ritara og meðstjórnendum, samkvæmt 
ákvörðun aðalfundar deildarinnar. Halda skal fjárhag unglingaráðs aðskildum frá öðrum fjárhag 
deildarinnar en áætlanir og ákvarðanir um fjáraflanir og ráðstöfun fjármuna skulu hljóta samþykki 
deildarstjórnar. Haldið er nákvæmt félaga- og iðkendatal samkvæmt lögum og reglum UMFÍ og ÍSÍ. 
Félagatali skal skilað til aðalstjórnar Umf. Selfoss fyrir 30. janúar ár hvert. 

Rekstur deilda skal vera hallalaus á hverju ári. Aðalstjórn skal setja verklagsreglur um fjárreiður og 
bókhald félagsins og deilda þess og skal framkvæmdastjórn hafa eftirlit með því að þeim sé fylgt. 
Aðalfundur deildarinnar skal samþykkja fjárhagsáætlun sem þarf að fá staðfestingu aðalfundar 
félagsins til að öðlast gildi. Óheimilt er að stofna til fjárskuldbindinga umfram fjárhagsáætlun nema 
með samþykki framkvæmdastjórnar Umf. Selfoss. 

2.2 Hlutverk stjórnar 

Stjórnin stýrir starfsemi deildarinnar í samræmi við vilja félagsmanna og fram kemur í lögum, 
markmiðum og fundarsamþykktum Umf. Selfoss (sjá viðauka I).  

Stjórnin hefur umsjón með starfi deildarinnar og fjárhag. Hún framfylgir samþykktum aðalfundar og 
ræður daglegum rekstri deildarinnar. Deildin skal halda nákvæmt félaga- og iðkendatal samkvæmt 
lögum og reglum UMFÍ og ÍSÍ og skal skila aðalstjórn félagatali sínu fyrir 30. janúar ár hvert. 

Deildarstjórn skal halda skýrslu um starf deildarinnar sem lögð skal fyrir aðalfund deildarinnar og 
afhent aðalstjórn til birtingar í ársskýrslu félagsins. 

Helstu verkefni stjórnar eru eftirfarandi: 

• Móta starf og stefnu deildarinnar, setja henni markmið og gera áætlanir. 
• Framfylgja eða sjá til þess að stefnu, markmiðum og áætlunum sé hrint í framkvæmd. 
• Skipa í ráð og nefndir, skilgreina verksvið þeirra og fylgjast með að unnið sé samkvæmt því. 
• Ráðning þjálfara og annarra starfsmanna deildarinnar. 
• Stjórn fjármála deildarinnar, gerð fjárhagsáætlana ásamt bókhalds- og fjárhagslegu aðhaldi. 
• Innheimta æfingagjalda og árgjalda. 
• Að taka á móti erindum er félaginu berast og afgreiða þau. 
• Að leysa vandamál er upp kunna að koma. 
• Að halda utan um félagsstarf deildarinnar. 

• Að móta hugmyndir og tillögur um ný viðfangsefni. 

Hlutverk formanns 

Formaður hefur yfirumsjón með starfsemi deildarinnar og sér til þess að stefnu hennar sé fylgt. Hann 
sér til þess að félagsmenn séu alltaf vel upplýstir um tilgang, stefnu og markmið félagsins. Formaður er 
fulltrúi deildarinnar út á við og málsvari gagnvart öðrum aðilum. Formaður situr formanna- og 
samráðsfundi HSÍ. Formaður hefur ásamt gjaldkera umsjón með gerð fjárhagsáætlunar fyrir deildina. 
Formaður undirbýr stjórnarfundi, boðar til þeirra og stýrir þeim. Formaður deildarinnar á sæti í 
aðalstjórn Umf. Selfoss.  

Varaformaður er staðgengill formanns og gegnir störfum í fjarveru hans. Hann þarf að vera vel að sér 
um málefni deildarinnar til að geta tekið við með stuttum fyrirvara, ef með þarf. 

Hlutverk gjaldkera 

Gjaldkeri er ábyrgur fyrir öllum fjármálum og bókhaldi deildarinnar. Gjaldkeri sér um gerð 
fjárhagsáætlunar og leggur hana fyrir stjórn ásamt formanni. Gjaldkeri hefur umsjón með innheimtu 
æfingagjalda, samþykkir greiðslur, greiðir reikninga, ásamt því að halda utan um sjóði félagsins. 
Gjaldkeri skal skila bók-haldsgögnum til bókara félagsins mánaðarlega og fylgjast með að bókhald 
deildarinnar sé rétt fært og samkvæmt reglum félagsins. Gjaldkeri hefur yfirumsjón með öllum 
fjáröflunum deildarinnar. 

Hlutverk ritara 

Ritari er ábyrgur fyrir fundargerðum, ritun þeirra, dreifingu og varðveislu. Fundargerðir skal rita á öllum 
fundum deildarinnar, þar sem fram koma þau mál sem tekin eru fyrir, ákvarðanir og framkvæmd þeirra. 
Fundargerð skal senda á stjórnarmenn/fundarmenn strax eftir fund eða eins fljótt og auðið er. Afrit 
allra fundargerða skal senda til framkvæmdastjóra Umf. Selfoss. Ritari sér um að halda utan um 
félagatal deildarinnar. Ritari sér um bréfaskriftir í samráði við formann og stjórn og hefur umsjón með 
útgáfu- og kynningarmálum deildarinnar. Ritari skal vera varaformaður og sinna störfum formanns í 
fjarveru hans. 

Hlutverk meðstjórnenda 

Meðstjórnendur taka virkan þátt í að fylgja stefnu og markmiðum stjórnar deildarinnar. Verkaskipting 
meðstjórnenda skal ákvörðuð á fyrsta fundi eftir að ný stjórn hefur verið kosin. 

Stjórn getur falið einstökum stjórnarmönnum að vera tengill við ráð eða nefndir innan deildarinnar. 

2.3 Hlutverk unglingaráðs 

Unglingaráð starfar á vegum stjórnar deildarinnar og sér sérstaklega um eflingu starfsins hjá börnum 
og unglinum. Stjórn unglingaráðs er kosin á aðalfundi deildarinnar eða skipan þess staðfest þar. Í stjórn 
unglingaráðs eru kosnir eða skipaðir formaður, gjaldkeri, ritari og meðstjórnendur. Unglingaráð starfar 
sjálfstætt, en í samvinnu við stjórn deildarinnar. Stjórn unglingaráðs ræður daglegum rekstri ráðsins og 

sér m.a. um ráðningu þjálfara og ákveður laun þeirra. Unglingaráð er með sjálfstæðan fjárhag sem er 
aðskildur öðrum fjárhag deildarinnar.  Stjórn handknattleiksdeildar hefur þó æðsta ákvörðunarvald 
innan deildarinnar og ber fjárhagslega ábyrgð á rekstri. Allar áætlanir og ákvarðanir um fjáraflanir og 
ráðstöfun fjármuna skulu hljóta samþykki stjórnar og lúta að öllu leyti sömu skilmálum og gilda um 
fjármál deilda.  

Meginhlutverk unglingaráðs er að hafa umsjón með starfsemi yngri flokka deildarinnar þ.e. 4.-8. flokks, 
stuðla að markvissri uppbyggingu íþróttarinnar og tryggja jafnræði á milli drengja og stúlkna. 
Unglingaráð er tengiliður á milli stjórnar deildarinnar, foreldraráða, HSÍ og iðkenda.  

Helstu verkefni unglingaráðs eru eftirfarandi: 

• Samskipti við forstöðumenn íþróttahúsa. 
• Samskipti við HSÍ varðandi leikjaniðurröðun og mótahald. 
• Samskipti við aðalstjórn Umf. Sefloss við uppsetningu æfingatöflu. 
• Samskipti við yfirþjálfara og þjálfara fyrir hönd stjórnar deildarinnar. 
• Umsjón með mótum yngri flokka sem deildin tekur að sér að halda. 
• Umsjón með búningamálum yngri flokka. 
• Ber ábyrgð á að ávallt séu tiltækir dómarar og aðrir starfsmenn á leiki yngri flokka sem fram 

fara á vegum félagsins. 
• Halda utan um eigur deildarinnar sem tengjast yngri flokkum. 
• Skipuleggja og standa fyrir fræðslu- og dómaramálum. 
• Ráðning þjálfara í samvinnu við stjórn deildarinnar. 
• Sjá um skipun foreldraráða í öllum flokkum í byrjun hvers keppnistímabils og fylgist með 

störfum þeirra. 
• Stjórn fjármála unglingaráðs, gerð fjárhagsáætlana ásamt bókhalds- og fjárhagslegu aðhaldi. 
• Ákvarða upphæðir æfingagjalda allra flokka. Skrifstofa Umf. Selfoss sér um innheimtu 

æfingagjaldanna. 
• Hafa yfirsýn yfir fjáraflanir yngri flokka. 
• Sjá til þess að þjálfarar og iðkendur séu ávallt félaginu til sóma og setja reglur þar um. 

Hlutverk meðlima unglingaráðs eru svipuð og hlutverk stjórnarfólks deildarinnar. 

2.4 Samskipti og fundir 

Umræður og ákvarðanatökur í deildinni fara fram á formlegum fundum. Þannig er tryggt að ákvarðanir 
séu teknar á faglegum og lýðræðislegum grunni. Stjórnarfundi og fundi unglingaráðs skal halda 
reglulega og er æskilegt að ákveða fasta fundartíma. Æskilegt er að stjórn deildarinnar og unglingaráð 
taki sameiginlegan fund nokkrum sinnum yfir árið til að allir gangi í takt og rói að sömu markmiðum. 

Formaður boðar stjórn á fund með hæfilegum fyrirvara. Fundarboð skal innihalda upplýsingar um 
fundartíma, fundarstað og dagskrá fundarins. Formaður er fundarstjóri og ritari er fundarritari, nema 
að annað sé tekið fram. Rita skal fundargerð hvers stjórnarfundar og senda afrit fundargerða til 
framkvæmdastjórnar. Fundargerð er heimild og sönnunargagn um fund og þær ákvarðanir sem þar eru 

teknar. Hún þarf því að vera áreiðanleg, nákvæm og færð af hlutleysi. Fundargerðir skulu vera stuttar, 
skýrar og settar fram á skipulegan hátt. Fundargerðin er úrdráttur á umræðum fundarins og gera skal 
skýran mun á aðalatriðum og aukaatriðum og miða við kjarna hvers máls. Mikilvægt er allra ákvarðana 
fundarins sé getið.  

Aðalfund deildarinnar skal boða í samræmi við lög Umf. Selfoss. Aðalfundur deildarinnar skal vera 
haldinn eigi síðar en 31. mars fyrir liðið starfsár. 

2.5 Áheyrnarfulltrúi ungs fólks 16-25 ára 

Stefna deildarinnar er að ungt fólk sé hluti af stjórn eða eigi áheyrnarfulltrúa í stjórn unglingráðs eða 
stjórn deildarinnar. Með því má tryggja að rödd ungs fólks heyrist og hugmyndir þeirra, óskir og þarfir 
komist á framfæri. Einnig stuðlar það að eðlilegri endurnýjun á leiðtogum innan deildarinnar. Deildin 
hvetur áhugasamt ungt fólk í hvívetna til að bjóða sig fram til stjórnar deildarinnar eða koma að starfi 
deildarinnar á einn eða annan hátt s.s. taka að sér einstök verkefni eða ábyrgðarstöðu.   

2.6 Foreldraráð 

Stjórn unglingaráðs hefur ásamt viðkomandi þjálfurum frumkvæði að stofnun foreldraráða í hverjum 
aldursflokki yngri flokka deildarinnar á hverju hausti. Foreldraráð skal skipað a.m.k. þremur foreldrum 
eða forráðamönnum í hverjum aldursflokki. Foreldraráð starfa sjálfstætt en heyra undir unglingaráð. 
Foreldra-ráð eru tengiliðir við og starfar í samvinnu við iðkendur, foreldra, þjálfara, yfirþjálfara og 
unglingaráð. 

Sjá nánar í kafla 7 um foreldrastarf. 

2.7 Meistaraflokksráð 

Meistaraflokksráðin hafa umsjón með allri starfsemi er tengist báðum meistaraflokkum og er jafnframt 
tengiliður við stjórn deildarinnar.  

Helstu verkefni meistaraflokksráðs eru: 

• Samskipti við þjálfara og leikmenn fyrir hönd stjórnar deildarinnar. 
• Umsjón með ráðningu starfsmanna leikja, störf á heimaleikjum meistaraflokks og 2. flokks s.s. 

auglýsingar, uppsetning skilta, miðasala, gæsla, leikskýrslur, tónlistarflutningur, samskipti við 
blaðamenn o.fl. 

• Umsjón og útfærsla á hópefli utan keppnis- og æfingatíma. 

2.8 Aðrar nefndir og ráð 

Heimilt er að stofna nefndir og ráð vegna tímabundinna verkefna t.d. markaðsmála, samantektar á 
sögu deildarinnar, fjármögnun stórra verkefna, búningakaupa o.s.frv. Almennt gildir um nefndir á 

vegum deildarinnar að þær hafa tillögurétt en ekki ákvörðunarrétt. Þær mega ekki stofna til skulda eða 
skuldbindinga án samþykkis stjórnar deildarinnar. 

2.9 Útgefið efni 

All útsent efni í nafni deildarinnar skal vera vandað, ritað samkvæmt reglum um íslenskt málfar og 
félaginu ávallt til sóma. Á þetta við um auglýsingar, markaðsefni, bréf, orðsendingar og texta á 
heimasíðu félagsins. Bréf send út á vegum deildarinnar eru á ábyrgð stjórnar. Orðsendingar til iðkenda 
eru á ábyrgð stjórnar og/eða þjálfara.  

Stefna deildarinnar er að auka sýnileika sinn og auglýsa alla starfsemi og viðburði á jákvæðan hátt. 
Markmið deildarinnar er að auka fréttaflutning af deildinni og markaðsefni sé vandað. Til þess skal nýta 
sér alla helstu miðla til kynningar á starfi deildarinnar sem og upplýsingamiðlunar til félagsmanna og 
stuðningsfólks. Mikilvægt er að allar upplýsingar um deildina og nýjustu fréttir séu tiltækar á heimasíðu 
deildarinnar, sem er hluti af heimasíðu Umf. Selfoss (www.selfoss.net/handbolti).  Standa skal vörð um 
ímynd vörumerkja deildarinnar og félagssins. Nota skal merki félagsins í öllu útgefnu efni á vegum 
deildarinnar og nota skal aðalliti félagsins ef kostur er á.  

3 UMGJÖRÐ ÞJÁLFUNAR OG KEPPNI 

3.1 Stefna handknattleiksdeildar 

Stefna handknattleiksdeildar Umf. Selfoss er að íþróttaiðkun sé líkamlega, andlega og félagslega 
þroskandi. Með því móti séu skapaðar aðstæður fyrir mun fleiri börn og unglinga til að njóta sín innan 
deildarinnar. Með skipulegri og markvissri þjálfun er stefnt að því að skapa börnum og unglingum bestu 
aðstæður til að verða afreksmenn seinna meir þegar þeir hafa mesta líkamlega og sálræna hæfileika til 
þess. Að sama skapi er gert ráð fyrir að þeir sem ekki velja afreksmennsku eða keppnisíþróttir fái 
tækifæri til að stunda íþróttina á sínum forsendum. 

3.2 Aldursskipting iðkenda 

Keppendum í handknattleik skal skipt í aldursflokka á eftirfarandi hátt þannig að keppendur séu á 
tilgreindum aldri árið sem keppnistímabil hefst. 

FLOKKUR KARLAR KONUR GRUNNSKÓLASTIG 
Meistaraflokkur 21 árs og eldri 19 ára og eldri  
Ungmennalið 23 ára og yngri 23 ára og yngri  
2. flokkur 19 og 20 ára    
3. flokkur 16-18 ára 16-18 ára  
4. flokkur 14-15 ára 14-15 ára 9. og 10. bekkur 
5. flokkur 12-13 ára 12-13 ára 7. og 8. bekkur 
6. flokkur 10-11 ára 10-11 ára 5. og 6. bekkur 
7. flokkur 8-9 ára 8-9 ára 3. og 4. bekkur 
8. flokkur 7 ára og yngri 7 ára og yngri 1. og 2. bekkur 

3.3 Þjálfunarstefna yngri flokka 

Samkvæmt stefnuyfirlýsingu ÍSÍ 

7. og 8. flokkur: 8-9 ára og 7 ára og yngri (8 ára og yngri skv. stefnuyfirlýsingu ÍSÍ) 

Í þjálfun skal hafa að leiðarljósi: 

• Að auka hreyfiþroska. 
• Að fyrstu kynni af íþróttinni verði jákvæð. 

Stefnt skal að því: 

• Að æfingarnar séu fjölþættar og stuðli að bættum hreyfiþroska. Æfingum er ætlað að örva 
hinar ýmsu skynstöðvar og að unnið sé með grófhreyfigar og fínhreyfingar. 

• Að þjálfunin fari fram í leikformi. 
• Að æfingar séu skemmtilegar. 
• Að öll börn fái jöfn tækifæri til þátttöku. 

• Að höfð sé samvinna við aðrar deildir um að gefa börnum tækifæri til að stunda fleiri en eina 
íþróttagrein og að deildin leggi sitt af mörkum til hvatningar hvað það varðar.  

Keppni í yngsta aldursflokki á ekki að vera markmið í sjálfu sér. Sé keppni viðhöfð skal hún fara fram á 
félagsmótum eða mótum þar sem félagar úr nágrannafélögum keppa. Mikil áhersla skal lögð á að allir 
fái tækifæri til að vera með í keppninni og enginn sé útilokaður vegna getu. Leikur og leikgleði skal ráða 
ríkjum í keppninni.  

Hjá 7. flokki skal keppni fara fram samkvæmt stefnu HSÍ. Keppni skal fara fram á félagsmótum sem og 
á héraðs- og landsvísu. Áhersla skal lögð á að allir fái tækifæri til að vera með óháð getu. 

5. og 6. flokkur: 10, 11, 12 og 13 ára (9-12 ára skv. stefnuyfirlýsingu ÍSÍ) 

Í þjálfun skal hafa að leiðarljósi: 

• Að bæta tæknilega getu. 
• Að auka þol. 
• Að auka kraft. 
• Að auka liðleika. 
• Að vekja íþróttaáhuga fyrir lífstíð. 

Stefnt skal að því: 

• Að æfingarnar séu fjölþættar. 
• Að aðaláhersla í þjálfuninni sé á þjálfun tæknilegrar færni. 
• Að börnin séu hvött til að kynna sér og reyna fleiri íþróttagreinar. 
• Að undirstöðutækni sé lærð. 
• Að æfingarnar feli í sér þol, kraft og liðleikaæfingar. 
• Að æfingarnar séu skemmtilegar. 
• Að háttvísi og íþróttamannsleg framkoma sé kennd. 
• Að öll börn fái tækifæri til æfinga og keppni miðað við þroska og getu. 
• Að höfð sé samvinna við aðrar deildir um að gefa börnum og unglingum tækifæri til að 

stunda fleiri en eina íþróttagrein og að deildin leggi sitt af mörkum til hvatningar hvað það 
varðar. 

Hjá 9-12 ára skal lögð áhersla á liðakeppni og að allir fái tækifæri til að vera með óháð getu. Hjá 5. og 
6. flokki skal keppni fara fram samkvæmt stefnu HSÍ. Keppni skal fara fram á félags-, héraðs- og 
landsvísu. Liðakeppni skal vera í fyrirrúmi.  

3. og 4. flokkur: 14, 15, 16, 17 og 18 ára (13-16 ára skv. stefnuyfirlýsingu ÍSÍ) 

Í þjálfun skal hafa að leiðarljósi: 

• Að auka þol. 
• Að auka kraft. 
• Að auka hraða. 

• Að auka liðleika. 
• Að viðhalda og bæta áður lærða tæknilega færni. 
• Að skapa félagslega jákvæðar aðstærður og umhverfi með íþróttastarfinu. 
• Að kynna keppnis- og afreksíþróttamennsku og þann hugsunarhátt sem nauðsynlegur er til 

að árangur náist. 
• Að kynna þá möguleika sem bjóðast þeim sem vilja iðka íþróttir sem líkamsrækt og verna 

félagsskaparins. 

Stefnt skal að því: 

• Að æfingarnar séu fjölþættar. 
• Að æfingarnar byggist meira en áður á þoli, krafti og hraðaæfingum ásamt liðleikaþjálfun. 
• Að þeirri tæknilegu færni sé viðhaldið sem áður var lærð. 
• Að í lok þessa aldursskeiðs hefjist meiri sérhæfing. 
• Að sérstök áhersla sé lögð á að skapa unglingum félagslega góðar aðstærður innan liðsins eða 

félagsins. Til þess skulu nýtt til hins ítrasta öll tækifæri sem bjóðast til hópþátttöku, hópferða 
og félagslegra athafna innan vallar sem utan. 

• Að fræðsla um vöxt og þroska fari fram.  
• Að fræðsla um heilbrigðan lífsstíl fari fram. 
• Að unglingar fái tækifæri til æfinga og keppni miðað við þroska og getu. 

Hjá 3. og 4. flokki skal keppni fara fram samkvæmt stefnu HSÍ. Keppni skal fara fram á félags-, héraðs- 
og landsvísu og hugsanlega erlendis. Árangur í keppni er orðinn markmið sem stefnt er að og þjálfun 
miðast við það hvort sem um lið eða einstakling er að ræða. 

2. flokkur: 19 og 20 ára (17-19 ára skv. stefnuyfirlýsingu ÍSÍ) 

Í þjálfun skal hafa að leiðarljósi: 

• Að allir þjálfunarþættir séu teknir fyrir. 
• Að auka þjálfunarálagið verulega. 
• Að innleiða afrekshugsunarhátt hjá þeim sem stefna að þátttöku í keppnis- og 

afreksíþróttum. 
• Að skapa möguleika fyrir þá sem vilja iðka íþróttir sem líkamsrækt og vegna félgsskaparins. 

Stefnt skal að því: 

• Að æfingarnar séu alhliða og fjölþættar þannig að allir þjálfunarþættir séu teknir fyrir með 
tilliti til stöðu og hæfileika hvers einstaklings. 

• Að val fari fram liggi áhugi til sérhæfingar. 
• Að sérhæfð afreksþjálfun fari fram og að æfingaálagið sé aukið verulega frá því sem áður var, 

sé stefnt að þátttöku í afreksíþróttum. 
• Að unglingum sé gerð full grein fyrir hvaða hugarfar, álag og hæfileika þarf til að ná árangri í 

afreksíþróttum. 
• Að gerður sé greinarmunur á afreksíþróttum og íþróttum þar sem árangur í keppni er 

aðalmarkmiðið annars vegar og hins vegar íþróttum þar sem áhersla er lögð á líkamsrækt og 
félagsskapinn umfram árangur í keppni sem slíkri. 

Hjá 2. flokki skal keppni fara fram samkvæmt stefnu HSÍ. Keppni skal fara fram á félags-, héraðs- og 
landsvísu og erlendis. Árangur í keppni er orðinn markmið sem stefnt er að  og þjálfun miðast við það 
hvort sem um lið eða einstakling er að ræða. 

Verðlaun og viðurkennigar 

Tekið skal mið af stefnu ÍSÍ og HSÍ. 

• 10 ára og yngri: Allir fái jafna viðurkenningu fyrir þátttöku. 
• 11-12 ára: Lið geta unnið til verðlauna. 
• 13 ára og eldri: Einstaklingar geta unnið til verðlauna innan flokka félagsins.  
• Innan handknattleiksdeildar eru veittar viðurkenningar á hverju ári, innan allra flokka í 5. 

flokki og eldri, fyrir: 
o Besta leikmann. 
o Mestu framfarir á tímabilinu. 
o Markahæsta einstakling. 

3.4 Kennslu- og æfingaskrá 

Kennslu- og æfingaskrá handknattleiksdeildar Umf. Selfoss tekur mið af kennsluskrá HSÍ. Tilgangur 
kennsluskrárinnar er að ramma inn öll helstu atriði er lúta að þjálfun og skipulagi hennar, þar sem tekið 
er tillit til aldurs, þroska og getu iðkenda. Er hún í samræmi við stefnu HSÍ um að fjölga í hópi ungs og 
efnilegs handknattleiksfólks. Kennsluskráin er ætluð þjálfurum, stjórnarmönnum, foreldrum og öðrum 
er vinna að framgangi handboltans, svo þeir viti af hverju er verið að framkvæma ákveðna hluti í þjálfun 
yngri flokka félagsins og hverju á að vinna að.  

Tilgangur kennsluskrárinnar er að gera þjálfun yngri flokka eins markvissa og mögulegt er. Henni er 
ætlað að vera þannig að hún hæfi hverjum aldursflokki fyrir sig og taki tillit til líkamlegs og andlegs 
þroska barna og unglinga. 

3.4.1 8. flokkur (7 ára og yngri) 

Áhersla er lögð á fjölbreyttar æfingar og að börnin kynnist handbolta með því að nota alls konar tæki 
sem til staðar eru. Engin áhersla er á keppni sem slíka heldur byggjast allar æfinga upp á leikrænu formi 
og að allir séu með. Sem dæmi má nefna hlaupahringi þar sem börnin hafa það verkefni að klifra eða 
skríða milli t.d. dína eða hringja og kasta eða grípa bolta, kasta í mark eða hitta eitthvað með bolta, 
dripla ákveðna leið o.s.frv. Einnig má nefna þrautahring sem innihledur hlaup, stökk, klifur og jafnvel 
kaðla. Mikilvægt er að börn sem eru yngri en 7 ára fari fyrst í gegnum byrjendaflokk til að læra 
grunnþætti svo þau séu tilbúnari að takast á við verkefni 7. flokks. Þjálfun er oft gerð í samvinnu við 
foreldra. 

3.4.2 7. flokkur (8-9 ára) 

1. Þrep: Kennsla grunnþátta. 

Almennir áherslupunktar: 

• Fjölbreytt grunnhreyfinám. 
• Engar taktískar þvingarnir í spili. 
• Frjálst spil. 
• Ánægja. 

Áherslupunktar í vörn: 

• Maður á mann frá miðlínu. Áhersla lögð á að vinna boltann. 

Áherslupunktar í sókn: 

• Frjálst spil byggt á sköpunargleði einstaklingsins. 

Þrek/samhæfing: 

• Grunnþættir í snerpu. 
• Samhæfing með og án bolta. 
• Fjölbreytt grunnhreyfinám í formi leikja 

Félagslegir þættir/persónuleiki: 

• Áhersla á gleði og ánægju. 
• Áhersla á tillitsemi við aðra. 
• Kenna að taka tilsögn. 
• Fræðsla um ýmis málefni (einelti, hollar lífsvenjur o.s.frv.) 

3.4.3 6. flokkur (10-11 ára) 

1. Þrep: Kennsla grunnþátta. 

Almennir áherslupunktar: 

• Fjölbreytt grunnhreyfinám. 
• Engar taktískar þvingarnir í spili. 
• Frjálst spil. 
• Ánægja. 
• Markmannsþjálfun í formi grunnhreyfinga. Leyfa fleirum að prófa markmannsstöðuna. 

Áherslupunktar í vörn: 

• 4+1 (markmaður) frá miðlínu (minnibolti). 
• 6+1 (markmaður) rétt utan við punktalínu. Þó er aðlögun að reglum HSÍ í mótum. 
• Skipting vallarins í varnarsvæði. Hver varnarmaður gætir ákveðins svæðis. 

Áherslupunktar í sókn: 

• Skipting vallarins í svæði (undirbúningur spils á ákveðnum stöðum). 
• Stöðugar skiptingar í stöðum. 
• Leysa frjálst inn. 
• Staðsetja sig í stöðu sem er yfirgefin. 

Þrek/samhæfing: 

• Grunnþættir snerpu 
• Samhæfing með og án bolta. 
• Fjölbreytt grunnhreyfinám. 

Félagslegir þættir/persónuleiki: 

• Áhersla á gleði og ánægju. 
• Áhersla á tillitsemi við aðra. 
• Fræðsla um ýmis málefni (einelti, hollar lífsvenjur o.s.frv.) 

3.4.4 5. flokkur (12-13 ára) 

1. Þrep: Kennsla grunnþátta. 

Almennir áherslupunktar: 

• Nota hagkvæm skilyrði til að læra nýjar hreyfingar (aldur rétt fyrir kynþroska). 
• Fjölbreytt kennsla tækni. Tækni hverrar stöðu er kennd, en þó ekki lögð áhersla á stöðusér-

hæfingu leikmanna. 
• Ýta undir sköpunargleði í leiknum. 

Áherslupunktar í vörn: 

• Maður á mann vörn á svæði við 9 metra línu. 
• 1:5 vörn. Hafsent gætir línumanns. 
• 3:3 vörn. Tvær varnarlínur, fremri og aftari. 
• 4:2 vörn. Færsla fremri varnarmanna með boltanum. 
• Vellinum skipt í varnarsvæði og ákveðnar samvinnureglur varnar eru kenndar. 

Áherslupunktar í sókn: 

• 1:1 leikur á stóru svæði.  
• Hlaupa sig frían, stöðuskiptingar. 

• Leysa frjálst inn með og án bolta. 
• Samspil þ.e. binda einn varnarmann og losa bolta á meðspilara. 
• Nota breidd og dýpt vallarins. 

Þrek/samhæfing: 

• Grunnform snerpu. 
• Almenn og sérhæfð samhæfing. 
• Fjölbreytt grunnhreyfinám. 
• Létt grunnúthaldsþjálfun með leikrænu ívafi. 

Félagslegir þættir/persónuleiki: 

• Áhersla á gleði og ánægju. 
• Gera hreyfingar líkamans og líðan meðvitaðri (létt, erfitt, tekur á fætur o.s.frv.). Hvar tekur 

ákveðin hreyfing á. 
• Þróun á félagslegri getu einstaklingsins. Efling félgsþroska með æfingum sem leggja áherslu á 

samvinnu og samskipti. 

3.4.5 4. flokkur (14-15 ára) 

2. Þrep: Grunnþjálfun. 

Almennir áherslupunktar: 

• Engin sérstök áhersla á stöðusérhæfingu, en lögð er áhersls á að þjálfa leikmenn í fleiri en einni 
stöðu. 

• Fjölbreytni í grunnþjálfun. 
• Einstaklingstaktík. 
• Hóptaktík (2:2, 3:3). 
• Grunnleikhæfni (spila meira en að æfa). 

Áherslupunktar í vörn: 

• 4:2 vörn og/eða 3:3. 
• Kennsla 3:2:1 varnar. 
• Notkun á maður á mann vörn eftir aðstæðum. 
• Áhersla lögð á að vinna boltann. 

Áherslupunktar í sókn: 

• Festa spil eftir stöðum. 
• Stöðuskiptingar bæði breytt og djúpt. 
• 1:1 á þrengra svæði. 
• Grunnform í taktík í smærri hópum. 



 

24 

• 2:2 á mismunandi svæðum. 
• Snúa hratt vörn í sókn. 

Þrek/samhæfing: 

• Æfingar sem styrkja allan líkamann. 
• Hlaup og stökk ABC (hlaupa- og stökktækni). 
• Grunnúthaldsþjálfun í leikrænu formi. 
• Almenn sérhæfð samhæfingarþjálfun. 

Félagslegir þættir/persónuleiki: 

• Efla áhugahvöt (hvöt til að ná árangri). 
• Jákvæð sjálfsmynd. 
• Leggja áherslu á mikilvægi liðsheildar. 
• Áframhaldandi þróun á félagslegri getu einstaklingsins. 
• Efling félagsþroska með æfingum sem leggja áherslu á samvinnu og samskipti. 

3.4.6 3. flokkur (16-17 ára) 

3. Þrep: Uppbyggingarþjálfun. 

Almennir áherslupunktar: 

• Sérstöðusérhæfing (aðrar stöður samt þróaðar áfram). Að ákveðnir leikmenn geti spilað flestar 
stöður er jákvætt. 

• Áhersla á einstaklingstaktík í stöðunum. 
• Kenna taktík í smætti hópum (2:2, 3:3). 

Áherslupunktar í vörn: 

• 3:2:1 framarlega sem fylgir boltanum. 
• 5:1 vörn með breytilegu hlutverki senters/framherja. 
• 4:2 vörn og jafnvel 4+1+1 (vinna boltann). 
• Bregðast við yfirgöngum með þessum varnarkerfum. 
• Áhersl lögð á að vinna boltann en einnig að stöðva sóknarmann rétt. 
• Kennsla 6:0 varnar. 

Áherslupunktar í sókn: 

• Áframhaldandi þróun stöðuskiptinga (klippingar, leysa upp). 
• Spil með margvíslegum úrlausnum eftir yfirganga, klippingar, stimplanir og blokkeringar. 
• Samvinna í smærri hópum (2-3, krefjast fjölbreytileika í úrlausnum). 
• Einstaklingstaktík (stöður). 
• Hraðaupphlaup 1 og 2, bylgja æfð markvissar en í undangengnum þrepum. 

Þrek/samhæfing: 

• Almenn vöðvauppbygging með lyftingaþjálfun og æfingar í sal. 
• Þjálfun sprengikrafts með hopp- og skotæfingum. Einnig með þjálfun í lyftingum. Mikilvægt er 

að lyftingar séu fjölbreyttar og taki á flestum vöðvahópum. 
• Grunnúthald í loftfyrrðum mörkum. 

Félagslegir þættir/persónuleiki: 

• Þjálfun einbeytingar og eftirtektar. 
• Hæfni til að skipuleggja eigin hreyfingu og æfingu (metnaður). 
• Leggja áherslu á liðsanda og mikilvægi liðsheildar. 
• Efla áhugahvöt (hvöt til að ná árangri). 
• Jákvæð sjálfsmynd. 
• Áframhaldandi þróun á félagslegri færni einstaklingsins. Efling félgsþroska með æfingum 

semleggja áherslu á samvinnu og samskipti. 
• Þjálfarar undirbúi leikmenn til þátttöku í meistaraflokki í samvinnu við félagið og starfsmenn 

þess. 

3.4.7 2. flokkur (18-19 ára) 

4. Þrep: Uppbyggingarþjálfun. 

Almennir áherslupunktar: 

• Sérstöðusérhæfing. Taktísk þjálfun fer líka fram á svæði utan eigin stöðu. 
• Leikhæfni á móti mismunandi vörnum og tegundum handbolta. 
• Meiri nákvæmni og meiri hraði í leiknum. 

Áherslupunktar í vörn: 

• 3:2:1 vörn og 5:1, detta niður í 6:0 í yfirgangi eða halda 5:1 eða 5+1. 
• 6:0 vörn. Dýpri skilningur og afbrigði. 
• Bregðast rétt við eftir aðstæðum (flöt vörn, opin vörn og að skapa og sjá aðstæður fyrir). 
• Vörn út frá mótherja. 

Áherslupunktar í sókn: 

• Markvisst spil eftir að maður hefur verið unninn, leyst upp, klippt o.s.frv. (sbr. þrep 3). 
• Hraðabreytingar í spilinu eftir aðstæðum. 
• Spila úr 2 bylgju í hraðaupphlaupi. 
• Hröð miðja með ýmsum leikafbrigðum. 

Þrek/samhæfing: 

• Keppnislíkar snerpuæfingar. 
• Readtiv sprengikraftsþjálfun (hopp yfir 30 cm háar hindranir). 
• Keppnisúthald/sérhæft úthald (fartlek). 

Félagslegir þættir/persónuleiki: 

• Ábyrgð. 
• Viljaþjálfun. 
• Sjálfstraust og styrking sjálfsmyndar. 

Endanlegur undirbúningur leikmanna til þess að takast á við æfingar og keppni með meistaraflokki.  

4 FJÁRMÁLASTJÓRNUN 

4.1 Stefna handknattleiksdeildar 

Stefna handknattleiksdeildar er að fjárhagsleg staða deildarinnar sé ávallt jákvæð og að hún geti stutt 
við uppbyggilegt og árangursríkt starf hennar. Rekstur skal vera hallalaus á hverju ári eins og fram 
kemur í lögum félagins. Ávallt skal staðið við gerða samninga og staðið í skilum með greiðslur. Allur 
rekstur deildarinnar skal vera sýnilegur og í samræmi við landslög.  

Óheimilt er að gera fjárskuldbindar umfram fjárhagsáætlun nema með samþykki stjórnar. Sé um hærri 
fjárhæðir að ræða þarf samþykki aðalstjórnar Umf. Selfoss sem ber yfir ábyrgð á fjármálum félagsins 
alls. Gjaldkeri er ábyrgur fyrir fjármálum deildarinnar og eru allar greiðslur óheimilar án samþykkis 
hans. Á sama hátt eru gjaldkerar unglingaráðs og foreldraráða ábyrgir fyrir greiðslum sinna ráða og 
þurfa að samþykkja þær. Gjaldkeri Umf. Selfoss og framkvæmdastjóri hafa reglubundið eftirlit með 
fjármálum deildarinnar. 

Handknattleiksdeild færir bókhald sitt samkvæmt reglugerð ÍSÍ um fjárreiður íþróttafélaga. Sjá viðauka 
IV. Einnig skal fylgja bókhaldsreglum Umf. Selfoss. Sjá viðauka II. Bókari aðalstjórnar Umf. Selfoss færir 
bókhald deildarinnar. 

Fjármálastefna handknattleiksdeildar byggir á eftirfarandi: 

A) Bókhald yngri flokka og meistaraflokka er aðskilið.   
Fylgja skal reglum ÍSÍ um aðskilnað fjárreiðna eldri og yngri iðkenda. Með því er m.a. 
auðveldara að sýna fram á kostnað við barna- og unglingastarf og fara fram á styrki til þess. 

B) Fjárhagsáætlanir skulu gerðar fyrir hvert rekstrarár.  
Fjárhagsáætlanir næsta árs skulu ávallt fylgja reikningum fyrra árs og taka mið af þeim. 
Fjárhagsáætlanir skal leggja fram á aðalfundi deildarinnar og þær þarf síðan að samþykkja á 
aðalfundi félgsins. Rekstrarárið er frá 1. janúar til 31. desember ár hvert. Milliuppgjör er gert 
við lok hvers keppnistímabils í júní ár hvert. Nota skal fjárhagsáætlanir sem virkt eftirlit með 
fjármálum. 

C) Laun þjálfara 
1. Laun þjálfara skulu vera samræmd og miðast við menntun, reynslu, umfang og 
iðkendafjölda. Fyllsta jafnréttis skal gætt við greiðslu launa til karl- eða kvenkyns þjálfara. 
Sambærileg laun skal greiða þjálfurum hvort heldur viðkomandi þjálfar stúlkur eða drengi. 
2. Stefna deildarinnar er að þjálfarar séu launþegar. Sé um verktöku að ræða skal landslögum 
og skattalögum fylgt og farið eftir leiðbeiningum Ríkisskattstjóra. Staðlaða ráðningarsamninga 
við þjálfara deildarinnar er að finna í viðauka VII. 

4.2 Fjárhagsáætlun 

Fjárhagsáætlun handknattleiksdeildar 2022. Sjá viðauka IX. 

Fjárhagsáætlun unglingaráðs 2022. Sjá viðauka IX. 

Fjárhagaáætlun handknattleiksakademíu 2022. Sjá viðauka IX. 

4.3 Innheimta æfingagjalda 

Æfingagjöld eru ákveðin af stjórn unglingaráðs fyrir upphaf vetrarstarfs hverju sinni. Gjaldkeri 
unglingaráðs er ábyrgur fyrir gerð reikninga og innheimtu. Skráning iðkenda hefst í september og skal 
lokið fyrir lok þess mánaðar. Aðili sem skráir sig telst iðkandi út tímabilið. 

Skráning í handknattleik og greiðsla æfingagjalda fer fram rafrænt í gegnum skráningar- og 
greiðslukerfið Sportabler á slóðinni sportabler.com/shop/umfs. Æfingagjöld eru innheimt með 
greiðsluseðlum eða kortagreiðslum. Ef greiðslur lenda í vanskilum tekur við sjálfvirkt innheimtuferli hjá 
greiðslu- og innheimtuþjónustu Motus. Greiðslumiðlun sem rekur Sportabler og Motus eru 
sameiginlegir þjónustuaðilar Ungmennafélags Selfoss. 

Óski iðkandi eftir að hætta iðkun skal iðkandi sem náð hefur 18 ára aldri eða foreldri/forráðamaður 
ólögráða iðkanda hafa samband við gjaldkera unglingaráðs og/eða framkvæmdastjóra Umf. Selfoss og 
tilkynna honum um ákvörðun iðkanda. Gjaldkeri/framkvæmdastjóri fellir þá niður æfingagjöld frá og 
með næsta mánuði eftir að honum hefur borist tilkynningin. Ekki er nóg að tilkynna úrsögn til þjálfara. 
Einungis skuldlausum iðkendum er heimilt að hefja æfingar að hausti. 

Handknattleiksdeild veitir systkinaafslátt samkvæmt eftirfarandi reglum: 

• Hvert barn er með 10% afslátt af sínu gjaldi sé um systkini að ræða. 

Unglingaráð greiðir kostnað til HSÍ vegna þátttöku í mótum sambandsins og er það innifalið í æfinga-
gjöldum. Sama á við um HSK-mót í handbolta, ef slíkt er í boði. Ferðakostnaður og annar kostnaður 
sem fylgir þátttöku í mótum greiða iðkendur sjálfir. 

4.4 Fjáraflanir 

Allar fjáraflanir innan deildarinnar skulu vera í nafni handknattleiksdeildar Umf. Selfoss og hlýta þeim 
reglum sem gilda um fjáraflanir innan félagsins. Samþykki stjórnar handknattleiksdeildar þarf fyrir 
öllum fjáröflunum innan deildarinnar. 

Foreldraráð skulu halda utan um fjáraflanir hópa. Bankareikningar skulu stofnaðir utan um kennitölu  
unglingaráðs handknattleiksdeilar með samþykki stjórnar og koma fram í bókhaldi hennar. Einn fulltrúi 
úr foreldraráði ber ábyrgð á bankareikningi. Óheimilt er að skuldsetja hópa vegna ferðalaga erlendis 
eða innanlands nema með samþykki stjórnar.  

Leitast skal við að fara ekki inn á fastar fjáraflanir annarra hópa eða deilda innan félagsins. Um 
fjáraflanir innan Umf. Selfoss gilda sérstakar reglur sem samþykktar voru á aðalfundi félagsins 2007 og 
með viðbótum 2012. Sjá viðauka V. 

5 ÞJÁLFUN OG ÞJÁLFARAR 

5.1 Stefna handknattleiksdeildar 

Handknattleiksdeild Umf. Selfoss leggur ríka áherslu á að þjálfarar séu vel menntaðir og hafi mikla 
reynslu sem þjálfarar eða leikmenn. Stefna deildarinnar er að allir þjálfarar hafi lokið 
þjálfaranámskeiðum eða séu með sambærilega menntun. Þjálfarar skulu sækja námskeið sem í boði 
eru hjá ÍSÍ og HSÍ hafi þeir ekki tilskylda menntun eða hafi ekki sótt sambærileg námskeið eða aðra 
menntun t.d. erlendis frá.  Handknattleiksdeild mun hvetja alla þjálfara deildarinnar til að sækja a.m.k. 
grunn námskeið ÍSÍ og HSÍ séu þeir ekki með þau. 

5.2 Yfirþjálfari handknattleiksdeildar 

5.2.1 Hlutverk yfirþjálfara 

Yfirþjálfari hefur yfirumsjón með öllu faglegu starfi unglingaráðs handknattleiksdeildar. Hann ber 
ábyrgð á að æfingaáætlanir séu gerðar, þeim fylgt og að þær séu kynntar iðkendum og foreldrum. 
Yfirþjálfari leggur fram tillögur um ráðningu þjálfara, en endanleg samþykkt er í höndum unglingaráðs. 

5.2.2 Helstu starfsskyldur yfirþjálfara 

• Yfirþjálfari hefur umsjón með öllu starfi þjálfara deildarinnar í samráði við stjórn unglingaráðs. 
• Yfirþjálfari sér til þess að æfingaáætlanir séu gerðar fyrir alla flokka og leggur þær fyrir stjórn 

unglingaráðs. Þar skal koma skýrt fram stefna og markmið hvers flokks, auk tímasetninga og 
fjölda æfinga.  

• Yfirþjálfari sér til þess að æfingaáætlanir séu kynntar fyrir iðkendum og forráðamönnum þeirra 
við upphaf hvers tímabils. 

• Yfirþjálfari skal sjá til þess að allir þjálfarar boði til reglulegra foreldrafunda í öllum flokkum og 
sitja fundina í samráði við þjálfara. 

• Yfirþjálfari fylgist með framkvæmd æfingaáætlana og sér til þess að þeim sé fylgt. 
• Yfirþjálfari skipuleggur alla þjálfun byrjenda og yngri flokka frá grunni og skal leggja fram 

markvissa og heildstæða þjálfunaráætlun. 
• Yfirþjálfari leggur fram tillögur fyrir unglingaráð um ráðningu þjálfara. Endanleg ákvörðun um 

ráðningu er í höndum unglingaráðs. Óski þjálfari eftir aðstoðarþjálfara skal yfirþjálfari veita 
stjórn unglingaráðs umsögn um viðkomandi, sé þess óskað. 

• Yfirþjálfari skal halda reglulega þjálfarafundi þar sem fjallað er um málefni allra flokka, farið í 
nýjungar í þjálfun, samræmingu, lausnir vandamála og stefnumörkun. Samráðsfundir skulu 
haldnir a.m.k. tvisvar á hverju tímabili. 

• Yfirþjálfari skal sjá til þess að þjálfarar starfi í hvívetna eftir reglum og samþykktum stjórnar 
unglingaráðs. Verði misbrestur á því tekur stjórn unglingaráðs málið til meðferðar. 

• Yfirþjálfari skal koma upplýsingum um störf þjálfara yngri flokka til stjórnar unglingaráðs. Verði 
ítrekað vart við óánægju með starf þjálfara getur stjórn unglingaráðs sagt upp samningi við 
viðkomandi þjálfara að höfðu samráði við yfirþjálfara 

• Yfirþjálfara ber að aðstoða þjálfara í starfi eins og kostur er. Komi upp t.d. agavandamál skal 
yfirþjálfari aðstoða þjálfara við lausn mála. Fáist ekki lausn er málinu víðað til stjórnar 
unglingaráðs.  

• Yfirþjálfari skal sjá til þess að þjálfarar haldi reglulegar skýrslur yfir starf síns flokks og skil þeim 
eins og gert er ráð fyrir í ráðningarsamningum. 

• Yfirþjálfari ber ábyrgð á skráningu iðkenda í félagakerfið og sér til þess að það sé uppfært 
reglulega. Hann getur leitað aðstoðar á skrifstofu félagsins. 

• Yfirþjálfari heldur utan um allar upplýsingar er varða leikmenn, æfingasókn, árangur o.fl. 
• Yfirþjálfari hefur yfirumsjón með niðurröðun tíma fyrir hönd deildarinnar. 
• Yfirþjálfari er fulltrúi deildarinnar í hópi yfirþjálfara félagsins alls. 
• Yfirþjálfari hefur umsjón með pöntun búninga í samráði við stjórn unglingaráðs og þjálfara eða 

foreldraráð viðkomandi flokka. 
• Stjórn unglingaráðs skal halda reglulega fundi með yfirþjálfara og skal það skipulagt í upphafi 

hvers tímabils. Yfirþjálfari getur hvenær sem er óskað eftir fundi með stjórn unglingaráðs. 
Einnig getur hann kallað saman fund þjálfara þegar hann telur þörf á. 

• Yfirþjálfari skal aðstoða þjálfara við útvegun ritara, tímavarða og dómara fyrir mót sem haldin 
eru á Selfossi. 

• Aðstoða þjálfara við skipulagningu með keppnisferðum yngri flokka í samvinnu við foreldraráð. 

5.3 Þjálfarar handknattleiksdeildar 

5.3.1 Hlutverk þjálfara 

Þjálfari tekur að sér þjálfun og stjórnun á æfingum, leikjum og keppnisferðum tiltekins flokks og hefur 
jafnframt umsjón með öllu starfi hans. Þjálfari skal vera börnum og unglingum til fyrirmyndar og ber 
honum að fara í einu og öllu samkvæmt þeim reglum og samþykktum er gilda innan félagsins. Skal hann 
leitast við að byggja upp sem heilbrigðastan og bestan félagsanda í sínum flokki. Þjálfari skal í hvívetna 
stuðla að því að framkoma leikmanna undir hans stjórn sé ávallt félaginu til fyrirmyndar, eftirbreytni 
og sóma, innan vallar sem utan, í búningsklefum, á keppnisferðalögum, á æfingum, í leikjum, gangvart 
dómurum og starfsmönnum leikja, andstæðingum, áhorfendum og eigin félagi. Þjálfari sér um ýmsa 
félagslega þætti s.s. æfingaferðir, ferðir á leiki, pizzukvöld, bíóferðir, dvd- eða videókvöld, o.fl. Einnig 
ber honum að aðstoða og taka þátt í ýmsum félagslegum þáttum í innra starfi félagsins eins og t.d. 
skólamótum, æfingabúðum og taka þátt í samstarfi þjálfara deildarinnar. 

5.3.2 Helstu starfsskyldur þjálfara 

• Þjálfari er ráðinn af handknattleiksdeild Umf. Selfoss og skal starfa samkvæmt þeim reglum og 
ákvörðunum sem deildin setur varðandi unglingastarfið. 

• Stefnt skal að því að þjálfarar ljúki a.m.k. fyrstu þremur stigum þjálfaramenntunar ÍSÍ og HSÍ 
eða hafi lokið námi í íþróttafræði til Bsc-gráðu. 

• Þjálfari skal í upphafi starfsárs skipuleggja tímabilið í heild og leggja æfingaáætlun fyrir veturinn 
fyrir yfirþjálfara. Þar komi fram móta- og leikjaáætlun ásamt markmiðum og áherslum í 

þjálfuninni, hvernig þjálfari hyggst vinna með iðkendum, meta framfarir þeirra, m.a. með 
umsögnun eða mælingum ef kostur er. 

• Þjálfari sér um skráningu síns flokks í mót og keppnir að höfðu samráði við stjórn unglingaráðs. 
• Þjálfari skal hafa frumkvæði og sjá um að boða foreldrafundi t.d. vegna ferða á mót eða leiki. 
• Þjálfari má hafa með sér aðstoðarmann með samþykki unglingaráðs. Skal hann vera á kostnað 

viðkomandi þjálfara, nema um annað sé samið. 
• Þjálfari skal taka þátt í samstarfi, fundum, æfingabúðum, námskeiðum o.fl. sem haldin eru á 

meðal þjálfara innan deildarinnar eða í samstarfi við aðrar deildir innan félagsins. 
• Þjálfari skal í upphafi tímabils kynna skriflega fyrir iðkendum og forráðamönnum áætlun 

tímabilsins þar sem m.a kemur fram þátttaka í mótum. Verði breytingar á henni skal þjálfari 
kynna þær eins fljótt og hægt er. 

• Þjálfari skal eftir þörfum, í samráði við stjórn unglingaráðs eða foreldraráð síns flokks, halda 
fundi með iðkendum og forráðamönnum þeirra þar sem málefni viðkomandi flokks eru rædd. 
Má þar nefna félagsanda, framfarir, fjáraflanir, æfingatíma, keppnisferðir, búningamál o.fl. 

• Þjálfari skal, þegar um uppákomur, mót eða leiki er að ræða, í öllum tilfellum, afhenda börnum 
í yngri flokkum skriflegar upplýsingar. Einnig er hægt að senda tölvupóst ef allir iðkendur eru á 
póstlista. Þjálfari getur einnig leitað aðstoðar hjá skrifstofu félagsins.  

• Þjálfari skal gæta þess að æfingar henti þroska og getu iðkenda. 
• Þjálfari skal leggja áherslu á að allir þeir sem æfa reglulega fái tækifæri til að spila á mótum. 
• Þjálfari skal ávallt mæta a.m.k. 10 mínútum fyrir auglýstan æfingatíma og ekki yfirgefa 

íþróttasal fyrr en allir iðkendur hafa yfirgefið salinn. 
• Þjálfari skal hafa viðveru í a.m.k. 10 mínútur eftir að æfingu líkur. 
• Þjálfari skal rýma æfingasal á réttum tíma, fjarlægja fatnað og tæki úr íþróttasal og 

búningsherbergjum, telja bolta og ganga frá öllum hlutum á sinn stað. 
• Þjálfari skal leggja áherslu á góða umgengni iðkenda og að þeir virði húsreglur þeirra 

íþróttahúsa sem Umf. Selfoss æfir eða keppir í. 
• Þjálfari skal kynna sér umgengnisreglur íþróttahúsa Árborgar (sjá kafla 10.3) og jafnframt 

kynna þær iðkendum. 
• Þjálfari skal ávallt starfa eftir reglum handknattleiksdeildar. Komi upp agavandamál í flokknum 

skal þjálfari fyrst ræða við iðkanda eða gera foreldrum/forráðamönnum iðkanda viðvart og 
leita lausna í samvinnu við þá. Komi upp alvarleg vandamál ber að tilkynna þau til yfirþjálfara 
og stjórnar unglingaráðs sem ákveður um málsmeðferð. Ákvörðum um brottrekstur skal tekin 
af stjórn unglingaráðs. 

• Þjálfari skal eftir bestu getu fylgjast með einelti, álagsmeiðslum, offitu eða átröskun og grípa 
strax inn í ef þörf er á. Skal hann hafa samráð við foreldra, yfirþjálfara eða stjórn unglingaráðs. 

• Verði þjálfari veikur eða geti ekki sótt æfingu af öðrum ástæðum skal hann útvega þjálfara í 
sinn stað, úr hópi þjálfara deildarinnar og sé það félaginu að kostnaðarlausu. 

• Ef þjálfari þarf að fá leyfi frá störfum skal það gert með samþykki unglingaráðs. Skal þjálfari 
tilkynna það og fá samþykktan forfallaþjálfara. Jafnframt skal hann sjá til þess að æfingum verði 
fylgt eftir í samræmi við æfingaáætlun og stefnu félagins. 

• Þjálfari skal hafa frumkvæði að því að skipuleggja æfingaleiki eftir því sem þurfa þykir. 
• Þjálfari skal upplýsa starfsfólk íþróttahúss með hæfilegum fyrivara um æfingaleiki. Einnig skal 

hann láta vita með með sem mestum fyrirvara ef æfing fellur niður. 

• Þjálfari skal nýta sem best alla úthlutaða tíma í íþróttahúsum. Ekki skal gefa frí á æfingum eftir 
leikhelgar, frekar en á öðrum tímum, nema um helgidaga sé að ræða. 

• Þjálfari ber ábyrgð á að keppendur mæti í keppnisbúningum síns flokks og að þeir séu hreinir 
þegar flokkurinn tekur þátt í keppni. Lögð skal áhersla á að búningurinn sé félaginu til sóma. 

• Í lok tímabils skal þjálfari skila af sér starfsskýrslu þar sem fram kemur yfirlit yfir allt starf 
viðkomandi flokks ásamt upplýsingum um þá þætti sem hafa verið teknir fyrir á tímbilinu. 

• Þjálfari skal sjá um að útvega ritara, tímaverði og dómara fyrir mót sem haldin eru á Selfossi, í 
samráði við yfirþjálfara deildarinnar. 

• Þjálfari ber ábyrgð á að leikskýrslur séu útfylltar fyrir leiki samkvæmt lögum HSÍ. Ber hann 
jafnframt ábyrgð á að skýrslum sé skilað til réttra aðila. 

• Þjálfari skal sjá til þess að búnaður leikmanna í mótum sé í samræmi við reglur HSÍ. 
• Þjálfari ber ábyrgð á öllum breytingum á leiktíma gangvart iðkendum og félaginu. Óski hann 

eftir breytingum skal hann leita eftir þeim hjá hlutaðeigandi aðilu þ.e. mótenefnd, mótherjum 
eða mótshöldurum. Skal hann tilkynna hlutaðeigandi breytingar sem allra fyrst. 

• Þjálfari skipuleggur og sé um undirbúning allra ferða viðkomandi flokks. Hann pantar flug eða 
siglingu og sendir inn nafnalista og sér um að gisting sé til staðar. Þegar farið er á einkabílum 
skal þjálfari skipuleggja allar tímasetningar og koma upplýsingum til iðkenda og 
foreldra/forráðamanna þeirra.  

• Skipuleggja og hafa umsjón með keppnisferðum yngri flokka í samvinnu við foreldraráð og 
yfirþjálfara handknattleiksdeildar. 

5.4 Skyldur unglingaráðs gagnvart þjálfurum 

• Stjórn unglingaráðs skal leitast við að efla menntun þjálfara og aðstoða þá við að sækja sér 
aukna menntun á viðurkenndum námskeiðum ÍSÍ og HSÍ, m.a. með þátttöku í 
námskeiðskostnaði. 

• Stjórn unglingaráðs getur ráðið aðstoðarþjálfara. Er stefna deildarinnar að hver þjálfari sé ekki 
með fleiri iðkendur en 20 á æfingum. 

• Ef stjórn unglingaráðs leggur þjálfara til fatnað, svo sem æfingagalla, boli, stuttbuxur eða skó, 
skal þjálfari klæðast þeim fatnaði á æfingum, æfingaleikjum og leikjum flokka sinna. Einnig skal 
hann klæðast þeim fatnaði þegar hann kemur fram í starfi sínu sem fulltrúi félgsins t.d. á 
mótum og foreldrafundum.  

6 FÉLAGSSTARF 

Handknattleiksdeild leggur áherslu á að þjálfarar leitist við að mynda andrúmsloft samkenndar og 
jákvæðni á reglubundnum æfingum. Auk þess skulu þjálfarar brjóta upp hefðbundið starf a.m.k. tvisvar 
á önn með því að hafa skemmtikvöld eða með því að bjóða upp á annars konar óhefðbundið starf. Gæti 
það verið t.d. ferðir á ákveðna viðburði eða staði, einhver kemur í heimsókn, umræður/tjáning eða 
farið í ólíka íþrótt (t.d. dans, klifur eða skauta). Hver flokkur fyrir sig eða flokkar saman, kynin sér eða 
saman og með eða án foreldra. 

Með góðu og jákvæðu félagsstarfi má auka samstöðu iðkenda, þeir fá tækifæri til að kynnast betur, 
eignast góða félaga og tengjast vináttuböndum. Með góðu félagsstarfi og góðum liðsanda má einnig 
vinna gegn brottfalli iðkenda og þá sérstaklega í eldri aldurshópum. Þjálfarar skulu í samvinnu við 
foreldraráð halda fundi með foreldrum/forráðamönnum iðkenda aa.m.k. tvisvar á vetri. 

6.1 Keppnisferðir og utanlandsferðir 

Deildin hvetur iðkendur til að fara í keppnisferðir þar sem völ er á. Hjá yngstu flokkunum er ferðin 
góður vettvangur til að efla félagsleg tengsl og samkennd. Eldri iðkendur í 4. og 3. flokki hafa farið í 
keppnis-ferðir erlendis. Er það liður í að þroska iðkendur og gefa þeim jafnframt tækifæri til að keppa 
við bestu aðstærður. Utanlandsferðir þessar vinna líka gegn brofftalli og efla félagsanda. 

Stjórn unglingaráðs og yfirþjálfari í samvinnu við foreldraráð ákveða ferðir erlendis. Foreldraráð getur 
haft frumkvæði að slíkri ferð en lokaákvörðun liggur hjá stjórn unglingaráðs og yfirþjálfara. Allar ferðir 
eru farnar í nafni handknattleiksdeildar Umf. Selfoss og ber öllum sem í ferðirnar fara að hlýta þeim 
reglum sem settar eru. Iðkendur og/eða foreldrar/forráðamenn þeirra skulu standa straum af öllum 
kostnaði vegna ferða erlendis. Heimilt er að sækja um styrki vegna ferðakostnaðar m.a. fyrir kostnaði 
fararstjóra. Skal það gert með samþykki stjórnar. Allir þeir sem taka þátt í undirbúningi ferðar erlendis, 
þar með talið fjáröflun, skulu skila inn skriflegu samþykki undirrituðu af foreldrum/forráðamönnum. 

6.2 Fjáraflanir 

Einstakir hópar eða flokkar geta í samvinnu við foreldraráð og unglingaráð haft sérstakar fjáraflanir 
vegna ferða sinna erlendis til að létta undir kostnaði. Allar fjáraflanir innan deildarinnar skulu vera í 
nafni hand-knattleiksdeildar Umf. Selfoss og hlýta þeim reglum sem gilda um fjáraflanir innan félagsins. 
Sjá viðauki IV. Stjórn handknattleiksdeildar þarf að samþykkja allar fjáraflanir innan deildarinnar. 

Foreldraráð skulu halda utan um fjáraflanir hópa. Bankareikningar skulu stofnaðir utan um kennitölu  
unglingaráðs handknattleiksdeilar með samþykki stjórnar og koma fram í bókhaldi hennar. Einn fulltrúi 
úr foreldraráði ber ábyrgð á bankareikningi. Óheimilt er að skuldsetja hópa vegna ferðalaga erlendis 
nema með samþykki stjórnar. 

6.3 Viðburðir á vegum deildarinnar 

Á vegum deildarinnar fara fram ýmsir viðburðir, bæði fastir liðir en einnig uppákomur sem eru 
skipulagðar af þjálfurum, stjórn og/eða unglingaráði. Viðburðir á vegum deildarinnar eru yfirleitt 
auglýstir á heimsíðu deildarinnar, Facebook o.fl. samfélagsmiðlum. 

Æfingar hefjast: Æfingar yngri flokka hefjast jafnan í ágúst  ár hvert, þegar skólar hefja störf og standa 
fram í júní þegar skólaárinu lýkur.  

Ragnarsmótið: Mótið er haldið til minningar um Ragnar Hjálmtýsson. Mótið fer fram við upphaf 
keppnistímabils meistaraflokka í ágúst eða september. Mótið er tvískipt í karla- og kvennamót og ýmist 
leikið í einum riðli eða tveimur riðlum og þá leikið til úrslita.  

Softballmót: Í byrjun janúar er haldið softballmót handknattleiksdeildar. Mótið er opið öllum 16 ára 
og eldri. Áhersla er á það að skemmta sér í bland við keppni og eru verðlaun veitt á sérstöku lokahófi 
um kvöldið. 

Aðalfundur handknattleiksdeildar: Aðalfundur deildarinnar er haldinn eigi síðar en 31. mars ár hvert. 

Aðalfundur Umf. Selfoss: Aðalfundur félagsins er jafnan haldinn í apríl. 

Yngriflokkamót: Bónusmótið og Landsbankamótið eru haldin í apríl eða maí ár hvert. Þetta eru 7. og 
8. flokks mót þar sem keppt er í Hleðsluhöllinni og íþróttahúsinu Vallaskóla. Iðkendurnir gista í 
Vallaskóla og eru þar í mat. Á kvöldin eru haldnar skemmtilegar kvöldvökur.  

Lokahóf: Lokahóf og verðlaunahátíðir eru haldnar í lok tímabilsins. Sérstakt lokahóf er haldið fyrir yngri 
flokka þar sem veittar eru viðurkenningar. Lokahóf er haldið fyrir handknattleiksakademíuna og 
formlegt lokahóf deildarinnar sem er opið öllum, þar eru veittar viðurkenningar og verðlaun 
meistaraflokka. 

7 FORELDRASTARF 

Stjórn unglingaráðs hefur ásamt viðkomandi þjálfurum frumkvæði að stofnun foreldraráða í hverjum 
aldursflokki yngri flokka deildarinnar á hverju hausti. Foreldraráð skal skipað a.m.k. þremur foreldrum 
eða forráðamönnum í hverjum aldursflokki. Foreldraráð starfa sjálfstætt en heyra undir unglingaráð. 
Foreldraráð eru tengiliðir við iðkendur, foreldra, þjálfara, yfirþjálfara og unglingaráð og skulu starfa í 
samvinnu við þá. Ljúka skal skipun foreldraráða fyrir 1. október ár hvert. 

7.1 Helstu verkefni foreldraráða 

• Standa vörð um hagsmuni iðkenda viðkomandi flokks og vinna að félagsstarfi innan hans. 
• Vera unglingaráði og þjálfurum til aðstoðar við mótahald, keppnisferðir og fjáraflanir. 
• Að efla tengsl á milli heimila og félagsins. 
• Hvetja foreldra og forráðamenn til að mæta á leiki og styðja á jákvæðan hátt við bakið á 

iðkendum. 
• Koma upplýsingum til foreldra eða forráðamanna varðandi mót, leiki, fundi eða annað í 

samvinnu við þjálfara. 
• Skipulagning og framkvæmd skemmtana og annara atburða í samvinnu við þjálfara. 

8  FRÆÐSLU- OG FORVARNARSTARF 

Íþróttastarf er uppeldisstarf og á það við um allar íþróttagreinar. Í öllu íþróttastarfi læra börn og 
unglingar að fylgja settum reglum og tileinka sér hollar lífsvenjur. Þjálfarar hafa því mikilvægu 
uppeldishlutverki að gegna og eru fyrirmyndir barna og unglinga í orði og verki. 

Umf. Selfoss hefur mótað sér stefnu í fræðslu- og forvarnarmálum og hefur það að leiðarljósi að starfa 
samkvæmt stefnuyfirlýsingu ÍSÍ um forvarnir og fíkniefni. 

Félagið styðst við viðbragðsáætlun íþrótta- og æskulýðsstarfs við ofbeldi, einelti, slysum og öðru sem 
gæti komið upp á. 

Sjá einnig á 
 https://www.samskiptaradgjafi.is/_files/ugd/48e44a_d4ea92bf07774bb1aab4f310deb56510.pdf 

 

8.1 Stefna Umf. Selfoss í vímuvörnum 

8.1.1 Forvarnargildi íþrótta 

Íþróttir gegna mikilvægu hlutverki í vímuvörnum. Rannsóknir á högum barna og ungmenna sýna að 
þeim ungmennum sem eru virk í íþróttastarfi reiðir betur af í daglegu lífi og neyta síður vímuefna. 
Einnig er ljóst að neysla áfengis, tóbaks eða annarra vímuefna hefur skaðleg áhrif á árangur í íþróttum. 

Ungmennafélag Selfoss vill taka mjög skýra afstöðu gegn neyslu allra vímuefna í tengslum við íþróttir. 
Í þessari stefnuyfirlýsingu er talað um vímuefnaneyslu og er þá átt við neyslu áfengis, tóbaks og annarra 
vímuefna sem og neyslu hormónalyfja sem ekki eru tekin í lækningalegum tilgangi eftir tilvísun læknis. 

Íþróttir og neysla áfengis, tóbaks eða annarra vímuefna fara ekki saman. Félagið hvetur þjálfara sína 
og iðkendur til að forðast öll þau efni sem dregið geta úr árangri þeirra í íþróttinni og skaðað heilsu 
þeirra.  

Þjálfarar og eldri iðkendur eru fyrirmyndir yngri iðkenda bæði í orði og í verki, félagið hvetur þá til að 
standa vörð um þá miklu ábyrgð sem þeir bera gagnvart iðkendum.  

Nú á tímum eru vel þekkt vandamál í þjóðfélaginu sem fylgja vímuefnaneyslu ungmenna og er svo 
komið að íþróttafélög verða að hafa ákveðið frumkvæði til þess að sporna við þessari þróun. Ljóst er 
að freisting-arnar eru margar og auðvelt fyrir ómótaðan einstakling að falla fyrir þeim. Í þessu sambandi 
hefur Umf. Selfoss sett sér ákveðna vímuvarnarstefnu til að fylgja eftir. 

8.1.2 Neysla áfengis, tóbaks og annarra vímuefna 

Félagið er andvígt allri neyslu áfengis, tóbaks og annarra vímuefna allra iðkenda, þjálfara, fararstjóra 
og annarra félagsmanna eða aðila sem koma að íþróttastarfi á vegum félagsins. Öll neysla vímuefna 
hvers konar er bönnuð í tengslum við æfingar, fjölskyldumót og keppnir á vegum félagsins. 

Áfengis- og/eða tóbaksneysla á ekki að eiga sér stað í tengslum við íþróttastarf félagsins, s.s. 

• Áfengissala í tengslum við íþróttakeppnir. 
• Áfengisneysla í lokahófum. 
• Reykingar og munntóbaksneysla í íþróttahúsum og íþróttasvæðum. 
• Áfengis- eða tóbaksauglýsingar á eða við velli eða á búningum. 

8.1.3 Viðbrögð félagsins við neyslu iðkenda 

Félagið mun bregðast sérstaklega við allri vímuefnaneyslu iðkenda undir 20 ára aldri. Þá verða foreldrar 
félagsmanna undir 18 ára aldri undantekningarlaust látnir vita af slíkri neyslu. Kvikni grunur um neyslu 
ólöglegra vímuefna skulu þjálfarar hafa samráð við fagaðila, þar með talið lögreglu, um viðbrögð við 
slíkum málum. 

Varðandi viðbrögð við vímuefna- og tóbaksneyslu þeirra sem eru sjálfráða mun félagið bregðast við 
neyslu sem er brot á reglum félagsins sbr. 2. tölulið og neyslu sem hefur áhrif á ástundun, frammistöðu 
og ímynd félagsins. 

Viðbrögð félagsins við brotum á reglum þessum verða í formi tilmæla og ábendinga. Skili viðbrögð ekki 
árangri getur komið til tímabundins banns frá æfingum og/eða keppni. Viðbrögð félagsins skulu miðast 
við að aðstoða iðkandann við að laga sig að reglunum og að hann fái færi á að halda áfram starfi innan 
félagsins. 

Félagið mælir ekki með iðkendum í landslið hafi þeir orðið uppvísir að neyslu ólöglegra vímuefna. 

8.1.4 Hlutverk og ábyrgð þjálfara 

• Þjálfarar skulu vinna eftir vímuvarnarstefnu félagsins. Þar með er talið að bregðast við vímu-
efnaneyslu iðkenda á viðeigandi hátt. 

• Félagið mun sjá þjálfurum fyrir fræðsluefni um áhrif vímuefnaneyslu á árangur í íþróttum sem 
þjálfarar miðla síðan áfram til iðkenda.  

• Þjálfarar skulu framfylgja stefnu félagsins varðandi samstarf foreldra og annarra aðila sem 
sinna málefnum barna og unglinga. 

• Þjálfarar skulu gæta þess að vera iðkendum til fyrirmyndar jafnt á æfingum og í daglegu lífi. 

8.1.5 Samstarf við foreldra 

• Félagið mun upplýsa foreldra um stefnu félagsins í vímuvörnum. 

• Félagið leggur áherslu á að koma á og viðhalda góðu samstarfi við foreldra iðkenda með 
fræðslu um áhrif áfengis, tóbaks og annarra vímuefna á árangur í íþrótum, auk fræðslu til 
foreldra um þjálfun og æskilegt mataræði íþróttafólks. 

• Félagið mun starfa náið með fagfólki í vímuvörnum og hafa samráð við foreldra þurfi að taka á 
neysluvandamáli iðkenda undir sjálfræðisaldri. 

8.1.6 Samstarf við aðra aðila sem sinna málefnum barna og unglinga 

• Félagið mun hafa náið samstarf við þá aðila sem sinna tómstundastarfi barna og unglinga. 
• Félagið mun hafa náið samstarf við fagaðila sem sinna börnum og unglingum, fá frá þeim 

fræðsluefni og hafa samráð um einstaklinga í áhættuhópi. 

 

8.2 Hollir lífshættir 

Árangur í íþróttum byggir ekki aðeins á góðri þjálfun heldur einnig góðum og heilbrigðum lífsháttum.  
Næg hvíld og svefn, hollt mataræði, reglulegar máltíðir og næg vatnsdrykkja skipta máli til að ná þeim 
árangri sem stefnt er að. Á æfingum benda þjálfarar á mikilvægi þessara þátta og hvetja iðkendur til 
að temja sér hollt mataræði, neyta reglulegra máltíða auk nægrar vatnsdrykkju. Einnig er bent á 
mikilvægi svefns, en meðalsvefnþörf fullorðinna er talin um 7,5 klst. Börn og unglingar þurfa meiri svefn 
en fullorðnir. Besti mælikvarðinn á góðan svefn er að vakna úthvíldur og líða vel yfir daginn. Mikilvægt 
er að allir gefi sér tíma til nægrar hvíldar og leggja þjálfarar áherslu á það. Þjálfarar skulu hvetja börn 
til að ganga eða hjóla á æfingar í stað keyrslu og vera þeim góð fyrirmynd þar. Þjálfarar reyna að koma 
í veg fyrir þá þætti sem dregið geta úr heilbrigði og ber að varast, nokkrir þessara þátta verða taldir hér 
upp: 

8.2.1 Álagsmeiðsli 

Álagsmeiðsli eru algegn í íþróttum og lýsa sé sem bólgur í vöðvum, sinum eða sinafestingum. 
Álagsmeiðsli myndast vegna þess að iðkandi æfir á meira álagi en líkami hans þolir og það leiðir til 
vefjaskaða, bólgu og sársauka. Þannig getur myndast vítahringur semerfitt er að losna úr. Til að varast 
álagsmeiðsi er mikilvægt að vera í fgóðri grunnþjálfun, leggja áherslu á góða upphitun og ein allra besta 
leiðin til að fyrirbyggja álagsmeiðsl er liðleikaþjálfun eða teygjur. Rétt uppbygging æfinga minnkar 
einnig hættu á lagasmeiðslum. 

8.2.2 Offita 

Offita barna og unglinga er vaxandi vandamál á Íslandi. Offita á barns- og unglingsárum leiðir oft til 
offitu á fullorðinsaldri og er ávísun á fjölmörg heilsufarsvandamál svo sem háþrýsing, sýkursýki, blóð-
fituraskanir ásamt óeðlilegu álagi á bein og liðamót auk sálrænna kvilla. Mikilvægur fyrirbyggjandi 
þáttur gegn offitu er hreyfing.  

Þjálfarar hafa samráð við yfirþjálfara ef þeir telja ástæðu til að bregðast við aðstæðum iðkenda sem 
draga úr heilbrigði. Þjálfari er hvattur til að ræða málin við iðkenda ásamt yfirþjálfara. Þjálfari og yfir-
þjálfari eru hvattir til að bregðast við aðstæðum sem þeir telja alvarlegar með því að hafa samband við 
foreldra/forráðamenn iðkenda.  

8.2.3 Átröskun 

Átröskun er alvarlegur sálrænn sjúkdómur sm getur valdið heilsutjóni. Átröskun er algengari meðal 
íþróttafólks en annarra og þá einkum í íþróttum þar sem líkamsvöxtur skiptir máli, t.d. í fimleikum, 
dansi og listdansi á skautum. Þjálfarar hafa samband við yfirþjálfara ef þeir telja ástæðu til að bregðast 
við aðstæðum iðkenda. 

8.3 Vinátta, virðing og samskipti 

Hjá handknattleiksdeild Umf. Selfoss er lögð áhersla á vináttu, gangkvæma virðingu og góð samskipti. 
Einelti er ekki liðið. Mikilvægt er að iðkendum finnist handknattleiksiðkun skemmtileg og að þeim líði 
vel. Einnig er mikilvægt að þjálfarar hvetji iðkendur með jákvæðum hætti og að iðkendur hrósi hvor 
öðrum þegar vel er gert. Með félagsstarfi er stefna deildarinnar að byggja upp jákvæðan félagsanda, 
stuðla að vináttu og efla liðsanda auk þess að iðkendur hafi gaman af líðandi stund. 

Mikilvægt er að gagnkvæm virðing einkenni öll samskipti innan deildarinnar, hvort sem um er að ræða 
samskipti milli eða innan stjórnar, þjálfara, iðkenda, foreldra/forráðamann iðkenda, styrktaraðila eða 
aðra samstarfsaðila. 

8.3.1 Einelti 

Einelti er síendurtekið ofbeldi þar sem einn eða fleiri níðast á eða ráðast ítrekað á einhvern einstakling. 
Ofbeldið getur verið félagslegt, líkamlegt, efnislegt eða andlegt. 

MYND 10  Eineltishringurinn – viðbragðsmynstur í eineltisaðstæðum. 

Félagslegt einelti 

Einstaklingur er skilinn útundan. Einstaklingi er strítt, gert lítið úr honum eða gerðar særandi 
athugasemdir (svipbrigði, andvörp, eftirherma o.fl.) 

Líkamlegt einelti 

Einstaklingi er hrint, sparkað í hann, hann hárreittur, klipinn o.s.frv. Einstaklingi haldið föstum eða 
lokaður inni. 

Efnislegt einelti 

Eigur viðkomandi (t.d. íþróttaföt, taska, skór eða föt) eru ítrekað eyðilagðar, faldar eða teknar. 

Andlegt einelti 

Einstaklingur er þvingaður til að gera eitthvað sem stríðir gegn réttlætiskennd hans (t.d. girt niður um 
hann, hann þvingaður til að eyðileggja eigur annarra). Einstaklingur fær neikvæð SMS boð og hótanir. 

Ef grunur um einelti vaknar 

• Skal tilkynna það strax til þjálfara eða yfirþjálfara. 
• Yfirþjálfari og þjálfarar þolanda og gerenda fara yfir hvernig eineltið birtist og hvað sé til ráða. 

• Samband er haft við foreldra/forráðamenn þolenda og gerenda. 
• Þjálfari ræðir við allan hópinn um mikilvægi góðra samskipta. Hópurinn setur sér reglur um 

samskipti sem verða einhvers konar samningur um samskipti milli iðkenda. 
• Ef ekki tekst að stöðva eineltið þarf að kalla eftir aðstoð frá fagaðilum. 

Þjálfarar skulu sérstaklega gæta þess að tryggja viðhlítandi aga og koma í veg fyrir einelti. Í því skyni 
skal þjálfari eða staðgengill hans vera mættur tímanlega á æfingar og fylgja sínum hóp til búningsklefa 
og vera til staðar meðan iðkendur hafa fataskipti ef því verður við komið. 

Þjálfarar reyna að koma í veg fyrir alla þá þætti sem dregið geta úr vináttu, virðingu og góðum 
samskiptum og ber að varast. Þjálfarar hafa samráð við yfirþjálfara ef þeir telja ástæðu til að bregðast 
við aðstæðum iðkenda sem draga úr vináttu, virðingu og góðum samskiptum. Þjálfari er hvattur til að 
ræða málin við iðkenda ásamt yfirþjálfara. Þjálfari og yfirþjálfari eru hvattir til að bregðast við 
aðstæðum sem þeir telja alvarlegar með því að hafa samband við foreldra/forráðamenn iðkenda.  

Ef foreldrar/forráðamenn verða varir við einelti utan æfinga sem gæti haft áhrif á eða teygt sig þar inn 
eru þeir hvattir til að láta þjálfara vita til að þeir átti sig fyrr á því sem gæti verið að gerast og til að hægt 
sé koma í veg fyrir eða að taka strax á einelti ef það kemur upp. 

8.3.2 Fordómar 

Fordómar eru þegar einhver er áreittur, útilokaður, sniðgengin(n) eða mismunað vegna  útlits, 
uppruna, kynþáttar, litarháttar, kynferðis, kynhneigðar, skoðana, trúar, fötlunar,  efnahags eða annarra 
aðstæðna. Það er því miður staðreynd að á Íslandi verða einstaklingar fyrir fordómum og aðkasti m.a. 
vegna uppruna síns. Öll þurfum við að leggja okkar af mörkum til að koma í veg fyrir fordóma í íþróttum 
hvort sem um er að ræða félög, þjálfara, leikmenn, áhorfendur eða aðstandendur. Með samstilltu átaki 
getum við áorkað miklu og sparkað fordómum út úr íþróttum. 

Til að koma í veg fyrir fordóma skal:  

• Taka ekki undir með þeim sem lætur í ljós fordóma. 
• Biðja gerandann um að setja sig í spor þess sem hann fordæmir. 
• Fræða gerandann.  
• Koma fram við aðra eins og við viljum að það sé komið fram við okkur. 
• Sýna þeim sem verða fyrir fordómum stuðning og liðsinntum þeim. 

Muna að þeir  standa ekki einir ef þeir verða sjálfir fyrir fordómum. Best er að reyna að finna einhvern  
sem stendur með sér, veitir stuðning og hægt er að tala við. Það geta verið vinir, foreldrar, þjálfarann 
eða einhvern annan  sem má treysta. 

8.3.3 Kynferðisleg áreitni og ofbeldi 

Félagið vil sporna við því í hvívetna að kynferðislegt ofbeldi geti átt sér stað innan félagsins eða í 
tengslum við starfsemi þess.  Félagið mun hafa þetta m.a. í huga í tengslum við fræðslumál.  Félagið 
mun í því skyni uppfræða starfsfólk um hugsanleg merki um kynferðislegt ofbeldi ásamt því að 

uppfræða um það hvernig hægt er að komast hjá því að slíkt eigi sér stað sem og að bregðast við því ef 
upp kemur. 

Sjá einnig bækling um forvarnir gegn kynferðislegu ofbeldi á börnum og unglingum í íþróttum á vef 
Íþróttasambands Íslands: http://isi.is/fraedsla/kynferdisleg-areitni-og-ofbeldi/.  

Einnig er gott að kynna sér viðbragðsáætlun við óvæntum atburðum inn á vef ÍSÍ: 
http://www.isi.is/fraedsla/vidbragdsaaetlun/. 

Kynferðisleg áreitni er hvers konar kynferðisleg hegðun sem er í óþökk þess sem fyrir henni verður. 
Það er upplifun þess sem verður fyrir hegðuninni, en ekki tilgangur gerandans, sem segir til um hvort 
um sé að ræða áreitni eða ekki. Kynferðislegt ofbeldi eru kynferðislegar athafnir gagnvart einstaklingi 
sem ekki hefur gefið eða er ófær um að veita samþykki sitt. Kynferðislegur lögaldur er 15 ára. Það þýðir 
að fyrir þann aldur eru allar kynferðislegar athafnir, með eða án vilja barnsins, ólöglegar.  

Besta leiðin til þess að koma í veg fyrir hvers kyns ofbeldi eru sameiginleg gildi. Þau gildi eru 
endurspegluð í siðareglum félagsins sem má sjá í viðauka III.  

Umf. Selfoss vinnur forvarnarbyggjandi starf gagnvart hvers konar kynferðislegu ofbeldi með fræðslu 
til þjálfara og allra starfsmanna félagsins. Starfsmenn sem eru í beinum samskiptum við iðkendur undir 
18 ára aldri þurfa að skila sakavottorði við ráðningu. 

• Við fræðslu er stuðst við bækling ÍSÍ um kynferðislegt ofbeldi í íþróttum. Jafnframt skal unnið 
eftir sama bæklingi vakni grunur um kynferðslegt ofbeldi. 

• Engin ein rétt leið til þess að bregðast við ef grunur um ofbeldi kemur upp því engin tvö mál 
eru eins.  

• Ef grunur vaknar hjá starfsmanni eða þjálfara um að iðkandi hafi orðið fyrir ofbeldi af einhverju 
tagi þ.m.t. kynferðislegu ofbeldi skal viðkomandi leita til yfirmanns. 

• Upplýsa skal foreldra/forráðamenn um málið hið fyrsta. 
• Ríki óvissa með hvort eigi að tilkynna eigi málið til barnaverndaryfirvalda skal stjórn leita ráða 

og fá viðbrögð frá barnaverndaryfirvöldum í Sveitarfélaginu Árborg. 
• Tilkynna skal málið sem fyrst til barnaverndaryfirvalda eða lögreglu, tilkynningin er að öllu 

jöfnu gerð í nafni Umf. Selfoss, sér í lagi ef meintur gerandi er starfsmaður þess eða iðkandi. 
• Tilkynningaskyldan gengur framar þagnarskylduákvæðum. 
• Taki yfirvöld mál til rannsóknar þar sem meintur gerandi er starfsmaður er honum vikið úr 

starfi sínu tímabundið á meðan rannsókn málsins stendur yfir. 
• Leiki grunur á að brotið hafi verið á barni á heimili er öryggi þess best gætt með því a tilkynna 

beint viðkomandi barnaverndunaryfirvalda. 
• Íþróttafélagið skal taka öllum tilkynningum alvarlega.  
• Þegar barn segir frá ofbeldi á það ávallt að njóta vafans. 
• Trúa skal orðum þess og upplifunum, hlusta en varast að yfirheyra. 
• Láta barnið vita að það er rétt að segja frá, ofbeldið sé ekki á ábyrgð þess. 
• Félagið skal einnig fylgjast með viðbrögðum eftir kynferðislega misnotkun. 

• Ef einhver grunur leikur á kynferðislegu ofbeldi eða einhverjar spurningar vakna, vinsamlega 
hafið samband við starfsfólk barnaverndanefndar í því sveitarfélagi þar sem brotið var framið 
eða í Neyðarlínuna í 112. 

8.3.4 Agavandamál og brot á iðkendareglum 

Iðkendur skulu fylgja þeim reglum sem deildin og/eða þjálfari setur er varða hegðun og framkomu. Ef 
iðkandi á barns- og unglingsaldri hlýtir ekki þeim reglum getur þurft að hafa samband við 
foreldra/forráðamenn og láta þá vita af ástandinu og biðja þá um að sjá til þess að iðkandi hagi sér í 
samræmi við reglur. Ef iðkandi á við ofvirkni eða önnur geðræn vandamál að etja er 
foreldri/forráðamaður hvattur til að gera þjálfara grein fyrir því.  

Ef ofannefnt dugir ekki til að bæta hegðun og framkomu iðkanda er þjálfara heimilt að vísa iðkanda 
burt tímabundið og skal þjálfari tilkynna það iðkanda, foreldrum/forráðamönnum hans sem og 
yfirþjálfara. Ef endurtekið þarf að vísa iðkanda tímabundið frá æfingu skal þjálfari í samráði við 
yfirþjálfara og í samvinnu við iðkanda og foreldra/forráðamanna hans leita leiða til að bæta ástandið.  

Þjálfari, yfirþjálfari og stjórn geta í sameiningu ákveðið að vísa iðkanda alfarið frá æfingum, ef talið er 
að allar leiðir til úrbóta hafi verið reyndar. Foreldrum/forráðamönnum iðkanda er þá tilkynnt sú 
niðurstaða. 

8.4 Slys á æfingum og mótum 

Mikilvægt er að boðleiðir séu skýrar ef slys ber að höndum og að allur búnaður sé til staðar auk þess 
sem aðgengi að honum sé gott. Allir þjálfarar skulu kynna sér geymslustað þessa búnaðar og ljúka 
námskeiði í skyndihjálp. Viðeigandi sjúkrabúnaður á að vera til staðar í öllum íþróttahúsum. Þó ber 
þjálfara að hafa til taks minniháttar sjúkrabúnað s.s. teip. Við minniháttar áverka skal þjálfari eða 
aðstoðarmaður sækja viðeigandi búnað og fá aðstoð starfsmanna íþróttahúsa. 

Við alvarlega áverka skal: 

• Veita skyndihjálp. 
• Hringja eftir neyðaraðstoð/sjúkrabíl í síma 112. 
• Hafa samband við aðstandendur eða forráðamann hóps viðkomandi ef aðstandandi er ekki á 

staðnum. 

9 JAFNRÉTTISMÁL   

Deildin leggur metnað sinn í að tryggja jafnrétti kynjanna og mun hafa jafnréttismál að leiðarljósi. 
Mikilvægt er að vera vakandi fyrir nýjum hugmyndum og breyttum áherslum á þessu sviði. Leitast 
verður við að gæta jafnréttis í allri ákvörðunartöku innan deildarinnar. Allir einstaklingar innan 
deildarinnar skulu jafna möguleika á að njóta eigin atorku og þroska hæfileika sína óháð uppruna, 
þjóðfélagsstöðu, fötlunar, búsetu, þjóðernis, litarháttar eða kyns. 

9.1 Stefna handknattleiksdeildar 

Stefna handknattleiksdeildar er að gæta jafnréttis í starfi sínu og leitast við að sinna til jafns kröfum 
beggja kynja til íþróttaiðkunar. Þetta á meðal annars við um aðstöðu, fjármagn og þjálfun. Deildin gerir 
ekki upp á milli einstaklinga vegna uppruna, þjóðfélagsstöðu, fötlunar, búsetu, þjóðernis, litarháttar 
eða kyns. Hver einstaklingur hefur möguleika á því að stunda handknattleik og þann rétt að vera metinn 
að eigin verðleikum. 

Þetta skal tryggt með því að hafa eftirfarandi að leiðarljósi: 

• Að jafnréttissjónarmiða sé gætt í hvívetna í starfi deildarinnar og hvers kyns kyn- eða 
kynþáttamismunun verði ekki liðin. 

• Að allir iðkendur skulu hafa sama aðgang að aðstöðu, þjálfun og fjármagni. 
• Að veita báðum kynjum tækifæri á að æfa jafn mikið og gera engan greinarmun á drengja- og 

stúlknaflokkum við uppsetningu æfingatöflu eða leiktíma.   
• Að þjálfarar handknattleiksdeildar sem eru með jafna menntun, reynslu og aldur njóta sömu 

kjara óháð kyni og óháð því hvort viðkomandi þjálfar stúlkur eða drengi. Laun ráðast af umfangi 
starfs, menntun þeirra og reynslu en ekki kynferði þeirra sjálfra eða þeirra sem þjálfa. 

• Að iðkendur, félagsmenn né starfsmenn deildarinnar hafi ekki uppi orð eða athafnir sem líta 
má á sem kyn- eða kynþáttamisrétti gagnvart öðrum. Hvort sem um ræðir einstaklinga innan 
eða utan félagsins. Áhersla er lögð á að iðkendur og aðrir félagsmenn geri athugasemdir við 
litarhaft, talsmáta eða annað í fari einstaklinga sem skilja má sem niðrandi athugasemdir um 
uppruna þeirra. 

• Að iðkendur og aðrir félagsmenn leggi sig fram um að aðstoða innflytjendur og flóttafólkvið 
aðlögun á félagsstarfi deildarinnar. 

• Að í stjórn séu bæði karlar og konur til að tryggja að raddir beggja kynja heyrist við stjórnun 
deildarinnar. 

• Að æfingar skulu jafnan vera kynjaskiptar frá 7-8 ára aldri og í samræmi við mótafyrirkomulag 
HSÍ. Er það til að mæta mismunandi þörfum drengja og stúlkna. Ekki er þó skylda að hafa 
æfinga kynjaskiptar og má bjóða upp á æfingar eða keppnir í blönduðum hópum. 

10 UMHVERFISMÁL OG UMGENGNI 

10.1 Stefna handknattleiksdeildar 

Í nútímasamfélagi er lögð rík áhersla á umhverfismál. Mikilvægt er því að ungmenna- og íþróttafélög 
gangi á undan með góðu fordæmi og sinni þessum málum af alúð. Handknattleiksdeild Umf. Selfoss vill 
sinna þessu hlutverki sínu vel og mun hafa umhverfissjónarmið og verndun náttúrunnar að leiðarljósi. 
Jafnframt vill deildin að umgengni iðkenda sé ávallt til fyrirmyndar og leggur áherslu á mikilvægi góðrar 
fræðslu þjálfara og leiðbeinenda. 

Deildin hefur eftirfarandi að leiðarljósi: 

• Að hvetja til sparnaðar í keyrslu og minni mengunar með því sameinast um bíla þegar sækja 
þarf mót eða kappleiki út fyrir bæjarfélagið. 

• Að hvetja iðkendur til að ganga eða hjóla á æfingar. 
• Að allur pappír sé að öllu jöfnu losaður á séstakar losunarstöðvar. 
• Að ruslafötur séu settar upp á æfinga- og keppnissvæðum. 
• Að áhorfendur og iðkendur séu upplýstir um staðsetningu ruslafatna. 
• Að tiltekt fari fram á svæði eftir æfingar/keppnir eða aðra viðburði á vegum deildarinnar. 
• Að forðast sé að nota ónauðsynlegar pakkningar. 
• Að hvetja til notkunar á margnota drykkjarbrúsum frekar ein einnota. 
• Að endurnýtanleg ílát séu flokkuð frá öðru sorpi. 
• Að íþróttasvæðið sé reyklaust. 
• Að börn og unglingar séu hvött til að drekka vatn. 
• Að hugsað sé fyrir að aðgengi fyrir fatlaða. 

10.2 Umgengni í Tíbrá 

Tíbrá er félagsheimili Umf. Selfoss og þar eiga allar deildir félagsins skáp sem þær geta geymt gögn. 
Einnig á hver deild sitt pósthólf. Stjórn deildarinnar, nefndir og ráð funda í Tíbrá, þjálfarar og 
foreldraráð geta fundað þar og einnig má nýta húsið undir aðra viðburði á vegum deildarinnar.  

Tíbrá er sameign okkar allra og eru allir félagar í deildinni beðnir um að ganga þar um af virðingu og 
umhyggju eins og um þeirra eigin heimili væri að ræða. Jafnframt skulu eftirfarandi reglur um 
umgengni virtar: 

• Bóka skal alla fundi eða viðburði í dagbók Tíbrár. 
• Skila skal Tíbrá, þ.m.t. eldhúsi, í sama ásigkomulagi og það var í þegar komið var að því. 
• Raða borðum og stólum. 
• Setja óhreint leirtau í uppþvottavél og ganga frá hreinu leirtaui og borðbúnaði á rétta staði. 
• Taka saman allt rusl. 
• Þrífa borð og sópa gólf ef þarf. 
• Loka gluggum og hurðum. 
• Slökkva ljós og á öllum tækjum fyrir brottför. 

• Setja öryggiskerfi á þegar fari er út úr húsinu. 
• Læsa útidyrahurð. 
• Ef tjón verður á húsinu eða munum skal það tilkynnt til framkvæmdastjóra Umf. Selfoss. 

Reykingar þ.m.t. notkun á rafrettum eru með öllu óheimilar í húsinu, sem og á íþróttasvæðinu öllu. 

10.3 Umgengni í íþróttahúsum í Árborg 

Umgengni lýsir innri manni. Í íþróttahúsunum okkar er: 

• Góð umgengni okkar aðalsmerki. 
o Við göngum öll þrifalega um og berum virðingu fyrir eignum mannvirkjanna og hvers 

annars. Við röðum skóm upp í hillu, göngum snyrtilega frá fatnaði inni í 
búningsklefum, notum viðeigandi skófatnað inn í íþróttasalnum, hendum rusli í 
ruslafötur og erum ekki með háreysti, átök eða óþarfa hrindingar í búnings- eða 
baðklefum. 

• Enginn iðkandi kominn inn í íþróttasal fyrr en kennari/þjálfari er mættur í salinn. 
• Ekki notað tyggigúmmí né neytt áfengis, tóbaks, vímuefna eða ólöglegra lyfja. 
• Ekki neytt matvæla, sælgætis eða drykkja, annars en vatns, í íþróttasal. 
• Ekki tekin ábyrgð á munum sem ekki er komið í geymslu hjá starfsmanni. 
• Þjálfari, í samstarfi við starfsmenn ábyrgur fyrir því að sinn hópur gangi snyrtilega um 

íþróttasal og búnings- og baðklefa. 
• Kennari/þjálfari ábyrgur fyrir því að gengið sé vel og snyrtilega frá áhöldum á sama stað og 

þau voru tekin. 
• Sá sem brýtur þessar reglur og veldur skemmdum, meðvitaður um að hann sé ábyrgur og 

verði látinn bæta allt fjárhagslegt tjón. 
• Forstöðumaður ábyrgur fyrir því að sá iðkandi/hópur sem brýtur reglur þessar ítrekað verði 

útilokaður frá æfingum/keppni í íþróttahúsinu til lengri eða skemmri tíma. 
• Starfsfólki hússins sýnd kurteisi og orðið við tilmælum þess og fyrirmælum. 

Bragi Bjarnason, íþrótta- og tómstundafulltrúi 

11 HANDKNATTLEIKSAKADEMÍA UMF. SELFOSS 

Hollusta - Forvarnir – Árangur 

11.1 Um akademíuna 

Handknattleiksakademía Umf. Selfoss er rekin í samstarfi við Fjölbrautaskóla Suðurlands. Akademían 
var stofnuð árið 2006 og hefur hún skilað af sér mörgum afreksleikmönnum bæði karla og kvenna. 
Margir leikmenn hafa spilað í efstu deild hér heima en einnig hafa margir leikmenn farið erlendis í 
atvinnumennsku. 

11.2 Markmið  

Handboltaaakademían er sérstaklega ætluð ungu afreksfólki 16 til 20 ára sem villl vinna að því að 
þróa sig og bæta í íþrótt sinni. Hér gefst ungu fólki tækifæri til að æfa við bestu aðstæður og fá metið 
sem nám þátttöku í afreksíþrótt, sem þróar og bætir einstakling og skilar honum sterkari út í 
atvinnulífið og samfélagið. 

Reiknað er með að iðkendur stundi sína íþrótt við skólann alla virka daga vikunnar og fá fyrir það 
náms-einingar í framhaldsskóla. Nemendur munu leika undir merkjum Umf. Selfoss á Íslandsmótinu í 
handknattleik í unglingaflokki og/eða vera hluti af meistaraflokki félagsins.  

11.3 Menntun 

Um er að ræða sérgrein innan skólans þar sem allir hefðbundnir þættir íþróttarinnar eru þjálfaðir. 
Auk þess verða sérstakar áherslur lagðar á atriði sem ekki hafa verið stunduð markvisst áður á Íslandi 
við þjálfun ungra afreksmanna í handbolta. Um er að ræða hluti eins og skipulagningu ferils, 
markmiðssetningu, næringarfræði, sálfræði íþróttarinnar, uppbygging á sjálfsöryggi og andlegum 
styrk og síðast en ekki síst íþróttamenningu.   

11.4 Áfangalýsing 

Lögð er áhersla á einstaklinginn, getu hans í handknattleik og framfarir. Með miklum og vel 
skipulögðum æfingum í handknattleik og í þjálfun þrekþátta er stefnt að því að byggja upp 
einstaklinga sem áhuga hafa á að ná langt í sinni íþrótt.  

Með mælingum og mati í upphafi áfangans verða persónuleg markmið sett fyrir hvern og einn. 
Nemendur gangast undir strangar æfingar, mætinga- og agareglur með það að markmiði að þeir læri 
af reynslunni hvernig ná má árangri. 

Einnig þurfa nemendur að læra að vera hluti af liðsheild þar sem einstaklingurinn þarf að gera upp við 
sig og forgangsraða hlutum í sínu lífi út frá þörfum heildarinnar.  

11.5 Áfangamarkmið 

• Auka tæknilega færni í handknattleik. 
• Bæta líkamlegt ástand til að standa undir þeim kröfum sem íþróttin gerir.  
• Tileinka sér þann aga og lífsstíl sem til þarf til að ná árangri í afreksíþróttum.  
• Læra að setja sér raunhæf markmið á sviði allra þátta er tengjast þjálfuninni  

11.6 Skyldur nemanda 

Eðlileg námsframvinda 

• Kröfur um mætingu og vinnusemi á æfingar/leiki er mjög mikil. Þetta á einnig við um 
mætingu í öðru námi á vegum FSu.  

Agi og nám 

• Strangar reglur gilda fyrir nemendur í þessu verkefni. Þeir skuldbinda sig til að standa sig í 
skólanum. Það verða gerðar til þeirra kröfur varðandi einkunnir, þeim er fylgt vel eftir 
varðandi nám og fá ráðgjöf og hvatningu.  

Lífstíll og lífsvenjur 

• Nemandinn temur sér góðar venjur í námi, mataræði og hvíld. Forgangsröðun í daglegu lífi 
nemanda er nám – íþróttir – aðrar frístundir.  Fjölskyldan og mikilvægi góðs fjölskyldulífs er 
yfir þessa forgangsröðun hafin.  

• Nemandinn veit að neysla áfengis, eiturlyfja, eða annarra ólöglegra lyfja er ekki umborin. 
Brot á þessu varðar brottvísun úr handboltaakademíunni.  

Umfang æfinga 

• Nemandinn mun stunda 4 æfingar á viku á vegum handboltaakademíunnar:  
• Tvær æfingar á skólatíma í sal undir handleiðslu þjálfara í tækniæfingar. 
• Tvær æfingar á skólatíma í þreksal undir handleiðslu styrktarþjálfara til að hámarka líkamlegt 

atgervi og fyrirbyggja meðsli eins og hægt er. 

11.7 Faglegir samstarfsaðilar 

Handboltaakademían verður í samstarfi við Handknattleikssamband Íslands.  

11.8 Kostnaður 

Handknattleiksdeild UMF Selfoss stendur straum af öllum kostnaði vegna verkefnisins . s.s. 
þjálfarakostnaði, mótagjöldum, dómarakostnaði, ferðakostnaði, áhöldum o.s.frv.  

11.9 Styrktaraðilar 

Það er ljóst að við þurfum á góðum stuðningi að halda til þess að halda þessum rekstri í fremstu röð.  
Það er því talsverður þrýstingur á okkur að vinna þetta vel og skipulega. Fjármagn er forsenda fyrir 
því að svona verkefni standi undir væntingum. Því er mikilvægt að fá nægt fjármagn til þess að tryggja 
að þetta sé komið til að vera, bæði frá opinberum aðilum og fyrirtækjum.  

11.10 Iðkendagjald 

Hver iðkandi greiðir mánaðargjald sem stendur straum af kostnaði við þjálfun, æfingafatnað, bolta, 
keppnisbúning, ferðakostnað lengri ferða, harpix, teip ásamt ýmsu öðru sem gert er í náminu. 

11.11 Annar kostnaður 

Fyrir þá sem koma til Selfoss frá öðrum stöðum til þess að vera í þessu námi og þurfa að vera á 
heimavist FSu þá bætist húsaleiga við iðkendagjaldið. 

VIÐAUKI I – LÖG UMF. SELFOSS 

1. kafli | Um Umf. Selfoss 

1. grein. 

Félagið heitir Ungmennafélag Selfoss, skammstafað Umf. Selfoss og hefur aðsetur sitt á Selfossi í 
Sveitarfélaginu Árborg á Suðurlandi. 

2. grein. 

Merki félagsins er skjaldarmerki með breiðum útjöðrum í vínrauðum og hvítum lit.  Innan í koma orðin 
UMF Selfoss, 1936. 

3. grein. 

Keppnisbúningur og æfingabúningur félagsins skal vera í vínrauðum og hvítum aðallitum með hvítri 
áletrun og merki félagsins í vinstri barmi. 

Félagsgalli skal vera með vínrauðum aðallit og merki félagsins í vinstri barmi. 

Hverri deild innan félagsins er heimilt að útfæra ofangreinda aðalliti á keppnisbúningum að eigin vild, 
en þó fá staðfestingu aðalstjórnar. Deildum er heimilt að útfæra æfingafatnað að eigin vild, en þó fá 
samþykki aðalstjórnar. Heimilt er hverri deild að setja á aðra búninga en keppnisbúninga, táknmerki 
viðkomandi deildar og stofnár. 

2. kafli | Markmið Umf. Selfoss 

4. grein. 

Markmið félagsins eru: 

a. Að auka áhuga á íþróttaiðkun og líkamsrækt. 

b. Að standa fyrir öflugu og faglegu íþrótta- og félagsstarfi, sérstaklega meðal barna og unglinga. 

c. Efla keppnis- og afreksíþróttir. 

d. Að vinna gegn tóbaksreykingum, neyslu áfengis og annarra skaðnautna. 

e. Að vinna að markmiðum og stefnuskrá Íþrótta- og Ólympíusambands Íslands og Ungmennafélags 
Íslands með kjörorðunum „ÍSLANDI ALLT“. 

5. grein. 

Umf. Selfoss er aðili að Héraðssambandinu Skarphéðni (HSK), sem er aðili að Íþrótta- og 
Ólympíusambandi Íslands (ÍSÍ) og Ungmennafélagi Íslands (UMFÍ). 

3. kafli | Félagar 

6. grein. 

Félagið er myndað af einstaklingum sem mynda deildir um iðkun viðurkenndrar íþróttagreinar eða 
annarrar starfsemi sem samrýmist markmiðum ungmenna- og íþróttafélagshreyfingarinnar og hafa 
sameiginlega aðalstjórn, sem er æðsti aðili félagsins milli aðalfunda. 

7. grein. 

Félagi getur hver sá orðið sem æskir þess og greiðir árgjald. Heimilt er að skrá sig í fleiri en eina deild. 
Hægt er að gerast félagi í Umf. Selfoss án þess að ganga í deild innan félagsins og skulu þeir 
einstaklingar heyra undir aðalstjórn. Félagar skuldbinda sig til að fara að lögum félagsins, hlíta 
keppnisreglum og vera félaginu til sóma hvarvetna sem þeir koma fram á vegum eða fyrir hönd 
félagsins. Aðalstjórn er heimilt að víkja félaga úr félaginu hafi hann brotið gegn lögum félagsins eða 
álíti hún framkomu hans eða gjörðir að öðru leyti vítaverðar. 

8. grein. 

Heimilt er að afla styrktarfélaga sem hafa öll sömu réttindi og aðrir félagar. Ákveða skal félagsgjald 
styrktarfélaga til deilda á aðalfundi viðkomandi deildar en til aðalstjórnar á aðalfundi Umf. Selfoss. 

9. grein. 

Árgjald félaga skal vera það sama hjá öllum deildum og ákveðið á aðalfundi Umf. Selfoss. 

4. kafli | Deildir 

10. grein. 

Deildir skulu standa fyrir iðkun og eftir atvikum æfingum og keppni í viðurkenndum íþróttagreinum 
skv. skilgreiningu ÍSÍ eða annarri starfsemi sem samrýmist markmiðum íþrótta og ungmennafélaganna. 
Framkvæmdastjórn skal halda sérstaka skrá yfir þær deildir sem starfandi eru innan félagsins hverju 
sinni. Skráin skal staðfest á aðalfundi. 

Komi fram skrifleg umsókn um stofnun nýrrar deildar innan félagsins, skal erindið sent til afgreiðslu 
aðalstjórnar sem ræður niðurstöðu umsóknar. 

11. grein. 

Hver deild innan félagsins hefur sér stjórn og fjárhag. Stjórn hverrar deildar félagsins skal skipuð að 
minnsta kosti þrem mönnum; formanni, gjaldkera og ritara sem kjörnir eru sérstaklega á aðalfundi 
viðkomandi deildar og meðstjórnendum skv. ákvörðun aðalfundar hverrar deildar. Allir félagar hafa 
rétt til að bjóða sig fram til setu í stjórn deilda. Skriflegu framboði til starfa formanns, gjaldkera og ritara 
skal skila til framkvæmdastjóra félagsins að lágmarki viku fyrir boðaðan aðalfund. Ritari skal vera 
varaformaður og sinna störfum formanns í fjarveru hans. Heimilt er að víkja frá þessari reglu, með 
samþykki aðalstjórnar, takist ekki að manna laus stjórnarsæti. Ef meðstjórnendur eru kjörnir ákveður 

deildarstjórn verkaskiptingu þeirra á fyrsta stjórnarfundi. Kjörtímabil deildarstjórna er á milli aðalfunda 
viðkomandi deilda. Skylt er að halda stjórnarfundi reglulega. Halda skal sérstaka gjörðabók um 
stjórnarfundi og senda afrit fundargerða til framkvæmdastjórnar. 

Heimilt er að stofna unglingaráð innan deilda sem skal sérstaklega sjá um og vinna að eflingu starfsins 
hjá börnum og unglingum. Unglingaráð starfar á vegum stjórnar deildarinnar og skal kosið í það á 
aðalfundi deildar eða skipun þess staðfest á aðalfundi. Deildirnar skulu setja sér nánari reglur um 
skipun, starfshætti og starfsemi unglingaráðs. Halda skal fjárhag unglingaráðs aðskildum frá öðrum 
fjárhag deildarinnar en áætlanir og ákvarðanir um fjáraflanir og ráðstöfun fjármuna skulu hljóta 
samþykki deildarstjórnar, og lúta að öllu leyti sömu skilmálum og gilda um fjármál deilda, sbr. m.a. 
ákvæði 13. greinar laga þessara. 

12. grein. 

Stjórnir deilda skulu framfylgja samþykktum aðalfunda deilda og ráða daglegum rekstri þeirra, þar á 
meðal ráða þjálfara og ákveða laun þeirra. Hver deild skal halda nákvæmt félaga- og iðkendatal 
samkvæmt lögum og reglum UMFÍ og ÍSÍ. Hver deild skal skila aðalstjórn félagatali sínu fyrir 30. janúar 
ár hvert. 

Rekstur deilda skal vera hallalaus á hverju ári. Aðalstjórn skal setja verklagsreglur um fjárreiður og 
bókhald félagsins og deilda þess og skal framkvæmdastjórn hafa eftirlit með því að þeim sé fylgt. 
Aðalfundur deildar skal samþykkja fjárhagsáætlun sem þarf að fá staðfestingu aðalfundar félagsins til 
að öðlast gildi. Deildum er óheimilt að stofna til fjárskuldbindinga umfram fjárhagsáætlun nema með 
samþykki framkvæmdastjórnar. 

Hver deild aflar fjár til sinnar starfsemi og hefur tekjur af: 

a. Árgjöldum deildar. 

b. Æfingagjöldum. 

c. Styrktarfélagsgjöldum. 

d. Ágóða af íþróttamótum viðkomandi deildar. 

e. Lottótekjum skv. skiptareglum og öðru fjármagni til skipta. 

f. Öðrum tekjuöflunarleiðum sem ekki rekast á við starf annarra deilda. 

Deildarstjórn skal halda skýrslu um starf deildarinnar sem lögð skal fyrir aðalfund deildarinnar og 
afhent aðalstjórn til birtingar í ársskýrslu félagsins. 

13. grein. 

Aðalfundir deilda félagsins skulu vera haldnir eigi síðar en 31. mars fyrir liðið starfsár. 

Knattspyrnudeild skal þó heimilt að halda aðalfund  á starfsárinu, eftir lok keppnistímabils að hausti, 
en þó eigi síðar en 15. nóvember og skal þá leggja fram níu mánaða milliuppgjör. Knattspyrnudeild er 
samt sem áður skylt að leggja fram endurskoðaðan ársreikning a.m.k. tveimur vikum fyrir aðalfund 
félagsins. 

Atkvæðisrétt á aðalfundi deildar hafa allir félagar deildarinnar, enda hafi þeir greitt öll lögboðin gjöld. 
Kjörgengir eru þó aðeins félagar deildarinnar sem náð hafa 15 ára aldri, nema til formanns og gjaldkera 
verða þeir að vera 18 ára. Til aðalfundar deilda skal boða með viku fyrirvara með auglýsingu í 
staðarmiðli og/eða á heimasíðu félagsins er hann löglegur sé löglega til hans boðað. Stjórn skal leggja 
fyrir aðalfund fjölfaldaða ársskýrslu, ársreikninga og fjárhagsáætlun. 

Dagskrá aðalfunda deilda skal vera sem hér segir: 

1. Formaður deildarinnar setur fundinn. 
2. Kosinn fundarstjóri. 
3. Kosinn fundarritari. 
4. Fundargerð síðasta aðalfundar lögð fram til samþykktar. 
5. Formaður leggur fram ársskýrslu deildarinnar. 
6. Gjaldkeri leggur fram og útskýrir endurskoðaða reikninga, sem síðan eru bornir undir atkvæði. 
7. Gjaldkeri leggur fram fjárhagsáætlun til afgreiðslu. 
8. Stjórnarkjör: 

a. Kosinn formaður. 
b. Kosinn gjaldkeri. 
c. Kosinn ritari. 
d. Kosnir  meðstjórnendur, eftir ákvörðun fundarins. 

9. Önnur mál. 

Á aðalfundi deilda ræður meirihluti atkvæða úrslitum allra mála. Kosning deildarstjórna skal vera 
skrifleg, ef þurfa þykir. Ef atkvæði eru jöfn skal kosið bundinni kosningu og fáist enn ekki úrslit skal 
hlutkesti ráða. 

14. grein. 

Vanræki einhver deild að halda aðalfund á tilsettum tíma, skal framkvæmdastjórn félagsins boða til 
fundarins og sjá um framkvæmd hans. 

5. kafli | Aðalfundur Umf. Selfoss 

15. grein. 

Aðalfundur Umf. Selfoss fer með æðsta vald í málefnum félagsins. Aðalfund skal halda eigi síðar en 30. 
apríl ár hvert. Til aðalfundar skal boða með bréfi til stjórna allra deilda félagsins og auglýsingu í 
staðarmiðli og/eða á heimasíðu félagsins með tveggja vikna fyrirvara og er hann löglegur ef löglega er 
til hans boðað. Allir félagar 16 ára og eldri hafa kjörgengi til aðalfundar og 18 ára og eldri til 
stjórnarstarfa í aðalstjórn. Skriflegu framboði til starfa í framkvæmdastjórn, þ.e. formanns, gjaldkera, 
ritara og meðstjórnenda skal skila til framkvæmdastjóra félagsins að lágmarki viku fyrir boðaðan 

aðalfund.  Ritari skal vera varaformaður og sinna störfum formanns í fjarveru hans. Allir félagar hafa 
málfrelsi og tillögurétt á fundum félagsins og deilda þess. Aðalstjórn skal leggja fyrir aðalfund 
fjölfaldaða ársskýrslu félagsins, ársreikninga og fjárhagsáætlun næsta árs. 

Aðalstjórn skal skipa þriggja manna uppstillinganefnd með hæfilegum fyrirvara fyrir aðalfund. Skal hún 
skipuð þremur almennum félagsmönnum. Tillögu sinni skal uppstillinganefnd skila til 
framkvæmdastjóra félagsins eigi síðar en viku fyrir aðalfund. 

Skal tillaga uppstillingarnefndar ásamt framkomnum framboðum liggja frammi á skrifstofu félagsins til 
fundardags. 

Atkvæðisrétt á aðalfundi hafa eftirtaldir félagar: 

1. Framkvæmdastjórn félagsins. 
2. Formenn allra deilda félagsins. 
3. Gjaldkerar allra deilda félagsins. 
4. Auk þess samtals 30 fulltrúar deilda, sem kosnir eru á aðalfundi þeirra eða stjórn tilnefnir skv. 

ákvörðun aðalfundar deildarinnar, í réttu hlutfalli við iðkendur hverrar deildar á aldrinum 6-16 
ára. Við ákvörðun hverjir séu iðkendur skal miðað við að iðkun sé regluleg, a.m.k. einu sinni í 
viku yfir tímabil sem sé að lágmarki 3 mánuðir á almanaksárinu, skv. skráningu í félagakerfi. 

Hver félagi getur aðeins farið með eitt atkvæði. Hafi deild ekki haldið aðalfund eða sent fullgilt félagatal 
til aðalstjórnar á tilsettum tíma, eða ársreikningar deildar eru ekki samþykktir á aðalfundi hennar missa 
allir fulltrúar deildarinnar atkvæðisrétt á aðalfundi Umf. Selfoss. 

Dagskrá aðalfundar Umf. Selfoss skal vera sem hér segir: 

• Formaður setur fundinn. 
• Kosinn fundarstjóri og einn til vara. 
• Kosinn fundarritari og einn til vara. 
• Kosin þriggja manna kjörbréfanefnd. 
• Fundargerð síðasta aðalfundar lögð fram til samþykktar. 
• Formaður flytur ársskýrslu félagsins. 
• Gjaldkeri leggur fram reikninga til samþykktar. 
• Lagt fram álit kjörbréfanefndar. 
• Umræður um skýrslu formanns og gjaldkera og reikningar félagsins bornir upp til samþykktar. 
• Ávörp gesta. 
• Tillögur lagðar fyrir fundinn. 
• Verðlaunaafhending. 
• Kaffihlé. 
• Umræður og afgreiðsla tillagna. 
• Lagabreytingar. 
• Gjaldkeri leggur fram fjárhagsáætlun aðalstjórnar til samþykktar og deilda til staðfestingar. 
• Ákveðin árgjöld félagsins og deilda 
• Stjórnarkjör: 

o Kosinn formaður. 
o Kosinn gjaldkeri. 
o Kosinn ritari. 
o Kosnir tveir meðstjórnendur. 
o Kosnir tveir skoðunarmenn og tveir til vara. 
o Kosning í jóla- og þrettándanefnd. 

• Önnur mál. 

Heimilt er fundarstjóra að færa til dagskrárliði með samþykki fundarins. 

16. grein. 

Á aðalfundi félagsins ræður einfaldur meirihluti úrslitum mála. Kosningar skulu vera skriflegar ef þurfa 
þykir. Séu atkvæði jöfn skal kjósa bundinni kosningu um þá menn að nýju. Verði atkvæði þá enn jöfn 
skal hlutkesti ráða. 

17. grein. 

Reikningsár félagsins og deilda þess er almanaksárið. 

6. kafli | Aðalstjórn og framkvæmdastjórn 

18. grein. 

Framkvæmdastjórn félagsins skipa fimm menn, formaður, gjaldkeri, ritari og tveir meðstjórnendur sem 
kjósa skal á aðalfundi félagsins ár hvert og mega þeir ekki einnig vera formenn deilda félagsins eða 
starfsmenn deilda. Framkvæmdastjórn fer með hlutverk aðalstjórnar milli aðalstjórnarfunda. 
Stjórnarmenn aðrir en formaður skulu kosnir til tveggja ára, þannig að tveir stjórnarmenn eru kosnir á 
hverju ári. 

Bráðabirgðaákvæði fyrir aðalfund 2022. 

Á aðalfundi 2022 skal kjósa tvo stjórnarmenn til tveggja ára og tvo til eins árs. 

19. grein. 

Framkvæmdastjórn og formenn allra starfandi deilda, eða annar stjórnarmaður í forföllum formanns, 
skipa aðalstjórn Umf. Selfoss. Aðalstjórn Umf. Selfoss fer með æðsta vald í málefnum félagsins milli 
aðalfunda og skal að jafnaði funda ársfjórðungslega. Meirihluti atkvæða ræður úrslitum mála í 
aðalstjórn. Til fyrsta fundar aðalstjórnar skal boða innan 15 daga frá aðalfundi félagsins þar sem leggja 
skal fram starfsáætlun fyrir allt árið og og tímasetja fundi aðalstjórnar. Óski stjórn deildar félagsins eftir 
fundi í aðalstjórn skal boða til hans innan viku. Halda skal sérstaka gjörðabók um aðalstjórnarfundi. 

20. grein. 

Aðalstjórn félagsins ber að framfylgja samþykktum aðalfundar, koma fram fyrir hönd félagsins, efla 
félagið á allan hátt og gæta hagsmuna þess í hvívetna. Hún hefur umráðarétt yfir öllum eignum 

félagsins og ræður starfsemi þess í aðalatriðum í samráði við deildarstjórnir. Alla sjóði félagsins skal 
ávaxta í banka eða sparisjóði. Kaup og sala fasteigna félagsins er bundin aðalfundarsamþykkt. 
Aðalstjórn tekur ákvörðun um skiptingu fjármagns sem félagið hefur aflað og staðið sameiginlega að. 
Heimilt er aðalstjórn og framkvæmdastjórn félagsins að skipa nefndir sem hún telur þörf á. 

7. kafli | Heiðursviðurkenningar 

21. grein. 

Aðalfundur getur kosið heiðursfélaga Umf. Selfoss hvern þann sem unnið hefur afbragðs starf í þágu 
félagsins og er það æðsti heiður sem félagið veitir. Til kosningar heiðursfélaga þarf samþykki 2/3 hluta 
greiddra atkvæða á aðalfundi. Heiðursfélaga skal afhentur heiðursfélagafáni Umf. Selfoss með áletruðu 
nafni. Heiðursfélagar eru undanþegnir öllum gjöldum til félagsins. 

22. grein. 

Eftirtaldar viðurkenningar skulu veittar eftir ákvörðun aðalstjórnar Umf. Selfoss: 

1. Björns Blöndal bikar skal veittur þeim manni eða konu innan félagsins eða utan, sem unnið 
hefur félaginu vel. 

2. UMFÍ bikarinn, “deild ársins”. Bikarinn er veittur fyrir mesta félagslega starfið. Aðal- og 
framkvæmdastjórn er heimilt að veita merki félagsins fyrir gott starf í þágu félagsins. 

23. grein. 

Deildir félagsins velja íþróttakarl og íþróttakonu ársins hver í sinni grein, setja reglur þar um og veita 
verðlaun. Deildir skulu skila tilnefningum íþróttakarls og íþróttakonu Umf. Selfoss til aðalstjórnar eigi 
síðar en 31. desember. Með tilnefningum fylgi greinargerð um íþróttalegan árangur á árinu. Aðalstjórn 
félagsins skipar fimm manna valnefnd sem skal útnefna íþróttakarl Umf. Selfoss og íþróttakonu Umf. 
Selfoss. Hljóta þau til varðveislu farandgrip í eitt ár og að auki staðfestingargrip til eignar. Til greina 
koma eingöngu þeir sem tilnefndir hafa verið af deildum félagsins auk þeirra sem hafa náð 
framúrskarandi árangri þar sem ekki er starfandi deild. 

Við valið skal tekið mið af eftirfarandi: 

a) Alþjóðlegur árangur, landsárangur og árangur á héraðsvísu. 

b) Íþróttakarl og íþróttakona Umf. Selfoss þurfa að hafa náð 14 ára aldri. 

c) Stöðu viðkomandi íþróttagreinar. 

8. kafli | Slit Umf. Selfoss 

24. grein. 

Ef félagið verður lagt niður verða eigur þess afhentar íþrótta- og menningarnefnd Árborgar til 
varðveislu. 

9. kafli | Lagabreytingar og gildistaka 

25. grein. 

Lögum þessum má eingöngu breyta á lögmætum aðalfundi félagsins og þarf til þess 2/3 hluta greiddra 
atkvæða. Tillögur til breytinga á lögum félagsins skal senda aðalstjórn eigi síðar en viku fyrir aðalfund 
og skulu þær vera undirritaðar af flutningsmönnum. Framkvæmdastjórn skal senda stjórnum deilda 
tillögur til lagabreytinga til kynningar a.m.k. 4 dögum fyrir aðalfund. Heimilt er þó að taka fyrir á 
aðalfundi tillögur til breytinga á lögum félagsins, sem síðar koma fram, ef það er samþykkt með 2/3 
hlutum greiddra atkvæða. 

26. grein. 

Lög þessi öðlast þegar gildi og eru jafnframt eldri lög félagsins úr gildi fallin. 

Samþykkt á aðalfundi Umf. Selfoss hinn 10. apríl 2014. 
Uppfært á aðalfundi Umf. Selfoss hinn 6. apríl 2017. 
Uppfært á aðalfundi Umf. Selfoss hinn 22. mars 2018. 
Uppfært á aðalfundi Umf. Selfoss hinn 4. apríl 2019. 
Uppfært á aðalfundi Umf. Selfoss hinn 28. apríl 2022. 
Athugið að nýjustu útgáfu má finna á vef Umf. Selfoss undir síðunni: 
https://www.selfoss.net/forsida/um-felagid/log-ungmennafelags-selfoss/ 

VIÐAUKI II – BÓKHALDSREGLUR UMF. SELFOSS 

Starfsaðferðir við frágang bókhalds til skráningar. 

1. Bankareikningsyfirlit fyrir hvern mánuð verður að fylgja. 
2. Allar tekjur séu lagðar í banka. 
3. Allar greiðslur séu greiddar af bankareikningi, fyrir liggi reikningur fyrir því sem greitt er (ekki 

millifært án reiknings). 
4. Í hverjum mánuði komi yfirlit yfir æfingagjöld mánaðarins (heildarupphæð). 
5. Skýrt komi fram á innborgunum ef um æfingargjöld er að ræða. 
6. Skýrt komi fram á öðrum innborgunum hvaðan þær koma. 
7. Utanumhald á ógreiddum æfingargjöldum (hverjir skulda) er í höndum hverrar deildar. 
8. Ef um endurgreiðslu æfingagjalda er að ræða ber að merkja það skjal greinilega. 
9. Mikilvægt er að fram komi á reikningum hvar gjaldfæra á kostnaðinn, þ.e. gjaldkerar skrifi á 

fylgiskjölin bókhaldslykil eða skýringu. 
10. Mikilvægt er að bankayfirlit sé afstemmt og yfirfarið þannig að í gögnum séu örugglega allar 

færslur sem þar fara inn og út. 
11. Ef um fleiri en einn bankareikning er að ræða er mikilvægt að skýrt komi fram í möppu hvar 

skil eru á milli bankareikninga. 
12. Ef um launagreiðslur er að ræða þurfa öll gögn sem þeim viðkemur að fylgja bókahaldi, 

þannig að unnt verði að ganga frá launaframtali á réttum tíma. 
13. Allir verktakar verða að skila reikningi fyrir sínum launum svo hægt sé að bóka laun. 
14. Bókhaldsgögnum skal skila eigi síðar en 10. hvers mánaðar og verður þá hægt að prenta út 

stöðuyfirlit í lok mánaðarins. 
15. Ef um frávik frá þessum reglum er að ræða þarf að fá leyfi fyrir því hjá framkvæmdastjóra 

Umf. Selfoss vegna kostnaðarauka við bókhald. 

Íþróttastarf er uppeldisstarf og á það við um allar íþróttagreinar. Í öllu íþróttastarfi læra börn og 
unglingar að fylgja settum reglum og tileinka sér hollar lífsvenjur. Siðareglur eru mjög mikilvægar fyrir 
alla félagsmenn og skulu vera hvetjandi og leiðbeinandi í senn og ættu allir félagsmenn að kynna sér 
þær til hlítar. 

Foreldri/forráðamaður hafðu ávallt hugfast að 

1. Barnið þitt er í íþróttum vegna eigin ánægju en ekki til að gleðja þig 
2. Hvetja barnið þitt til þátttöku í íþróttum, ekki þvinga það. 
3. Hvetja barnið þitt til að fara eftir og virða reglur íþróttanna og að leysa deilur án fjandskapar 

og ofbeldis. 
4. Styðja og hvetja öll börn og ungmenni – ekki bara þín eigin. 
5. Vera jákvæður, bæði þegar vel gengur og líka þegar illa gengur. 
6. Gera aldrei grín að barni eða hrópa að því ef það gerir mistök. 
7. Bera virðingu fyrir störfum þjálfarans, ekki reyna að hafa áhrif á störf hans á meðan leik eða 

keppni stendur. 
8. Líta á dómarann sem leiðbeinanda barna, ekki gagnrýna ákvarðanir hans. 
9. Virða rétt hvers barns, óháð kyni, kynstofni eða trúarbrögðum. 
10. Læra að meta þátttöku sjálfboðaliða hjá félaginu, því án þeirra hefði barn þitt ekki möguleika 

á að stunda æfingar og keppni með félaginu.  

Þjálfari 

1. Meðhöndlaðu alla iðkendur á einstaklingsgrunni og á þeirra eigin forsendum. 
2. Styrktu jákvæða hegðun og framkomu. 
3. Sjáðu til þess að þjálfun og keppni sé við hæfi iðkenda með tilliti til aldurs, reynslu og 

hæfileika. 
4. Haltu á lofti heiðarleika (Fair Play) innan íþróttarinnar. 
5. Viðurkenndu og sýndu virðingu þeim ákvörðunum sem dómarar taka. 
6. Fáðu iðkendur til að vera með í ákvörðunum sem tengjast þeim og kenndu þeim að bera 

ábyrgð á eigin hegðun og framförum í íþróttinni. 
7. Vertu réttlátur, umhyggjusamur og heiðarlegur gagnvart iðkendum þínum. 
8. Viðhafðu jákvæða gagnrýni og forðastu neikvæða gagnrýni. 
9. Settu ávallt á oddinn heilsu og heilbrigði iðkenda þinna og varastu að setja þá í aðstöðu sem 

ógnað gæti heilbrigði þeirra. 
10. Sýndu athygli og umhyggju þeim iðkendum sem orðið hafa fyrir meiðslum. 
11. Leitaðu samstarfs við aðra þjálfara og sérfræðinga þegar þess þarf. 
12. Viðurkenndu rétt iðkandans til þess að leita ráða frá öðrum þjálfurum. 
13. Náið líkamlegt samband við iðkanda er ekki leyfilegt. 
14. Taktu aldrei að þér akstur iðkenda, hvorki í leik né æfingar, nema með leyfi foreldra. 
15. Sinntu iðkendum á æfingum en þess utan skaltu halda þig í faglegri fjarlægð. Forðastu 

samskipti gegnum síma og netið nema til boðunar æfinga og upplýsingagjafar. 

16. Vertu meðvitaður um hlutverk þitt sem fyrirmyndar, bæði utan vallar og innan. 
17. Talaðu alltaf gegn notkun ólöglegra lyfja. 
18. Talaðu ávallt gegn neyslu áfengis og alls tóbaks. 
19. Komdu eins fram við all iðkendur, óháð kyni, kynþætti, stjórnmálaskoðunum, trúarbrögðum 

og kynhneigð. 
20. Notfærðu þér aldrei aðstöðu þína sem þjálfari til að uppfylla eigin áhuga á kostnað 

iðkandans. 
21. Hafðu ávallt í huga að þú ert að byggja upp fólk, bæði líkamlega og andlega. 
22. Komdu þér aldrei í þá aðstöðu að þú sért einn með iðkanda. 

Iðkandi (Eldri) – þú ættir að 

1. Gera alltaf þitt besta. 
2. Sýna ávallt öðrum virðingu, jafnt í meðbyr sem mótbyr. 
3. Virða alltaf reglur og venjur varðandi heiðarleika í íþróttum. 
4. Hafa heilbrigði alltaf að leiðarljósi og forðast að taka áhættu varðandi heilsu þína og neyta 

aldrei ólöglegra lyfja til að bæta árangur þinn. 
5. Virða alltaf ákvarðanir dómara og annarra starfsmanna leiksins. 
6. Bera virðingu fyrir hæfileikum og getu annarra óháð kyni, kynþætti, stjórnmálaskoðunum, 

trúarbrögðum og kynhneigð. 
7. Forðast neikvæð ummæli eða skammir. 
8. Vera heiðarlegur og opinn í samvinnu við þjálfara og aðra sem styðja þig. 
9. Taka sjálfur höfuðábyrgð á framförum þínum og þroska. 
10. Vera ávallt til fyrirmyndar varðandi framkomu, jafnt utan vallar sem innan, og hafa hugfast að 

þú ert fyrirmynd yngri iðkenda. 
11. Samþykkja aldrei eða sýna ógnandi eða ofbeldisfulla tilburði. 
12. Forðast náin persónuleg samskipti við þjálfara þinn. 

Iðkandi (Yngri) – þú ættir að 

1. Gera alltaf þitt besta. 
2. Virða alltaf reglur og venjur varðandi heiðarleika í íþróttum. 
3. Taka þátt í íþróttum ánægjunnar vegna en ekki vegna þess að foreldrar þínir eða þjálfari vilji 

það. 
4. Sýna öllum iðkendum virðingu, jafnt samherjum sem mótherjum. 
5. Þræta ekki eða deila við dómarann. 
6. Sýna öðrum virðingu og vera heiðarlegur og opinn gagnvart þjálfara og forystufólki félagsins 

sem ber ábyrgð á þér við æfingar og keppni. 
7. Forðast neikvætt tal eða niðurlægjandi um samherja, mótherja, dómara, þjálfara eða 

starfsmenn félagsins. 
8. Koma fram við aðra eins og þú vilt að aðrir komi fram við þig. 
9. Vera ávallt stundvís á æfingar og keppnir. 

Stuðningsmaður 

1. Mundu að mikilvægast er að hvetja þitt lið áfram og hrósa þegar vel er gert. Stuðningsmenn 
eiga að hvetja og hrósa. 

2. Forðastu niðrandi ummæli í garð andstæðinga og samherja, jafnt stuðningsmanna sem og 
leikmanna og þjálfara. 

3. Forðastu neikvæða hegðun á kappleikjum, svo sem ölvun og ólæti. Mundu að þú ert mikilvæg 
fyrirmynd félagsmanna og slæm hegðun þín getur skaðað ímynd félagsins alls. 

4. Berðu virðingu fyrir störfum dómara og þjálfara liðsins. 
5. Hlutverk stuðningsmanna er félaginu mjög mikilvægt og því ber stuðningsmanni að standa 

ávallt vörð um gildi félagsins jafnt utan vallar sem innan. 

Stjórnarmaður/Starfsmaður 

1. Stattu vörð um anda og gildi félagsins og sjáðu um að hvorttveggja lifi áfram meðal 
félagsmanna. 

2. Komdu fram við alla félagsmenn sem jafningja, óháð kyni, trúarbrögðum, 
stjórnmálaskoðunum, litarhætti og kynhneigð. 

3. Hafðu lýðræðisleg vinnubrögð í heiðri. 
4. Haltu félagsmönnum vel upplýstum og gerðu félagsmenn að þátttakendum í ákvarðanatöku 

eins og hægt er. 
5. Vertu ávallt til fyrirmyndar varðandi hegðun og framkomu, bæði innan félags og utan. 
6. Taktu alvarlega þá ábyrgð sem þú hefur gagnvart félaginu og iðkendum. 
7. Hafðu ávallt í huga að í félaginu er verið að byggja upp fólk. 
8. Rektu félagið ávallt eftir löglegum og ábatasömum reikningsaðferðum. 
9. Notfærðu þér aldrei stöðu þína hjá félaginu til eigin framdráttar á kostnað félagsins. 

I. kafli.  Almenn ákvæði 

1. gr.  
Reglugerð þessi eru nánari útfærsla á gildandi bókhaldslögum, skattalögum og lögum um ársreikninga. 
Reglugerðin tekur til íþróttafélaga, ungmennafélaga, sérsambanda, héraðssambanda og landssamtaka 
og er bindandi fyrir þau með sama hætti og lög ÍSÍ. Í reglugerðinni nefnast þessir aðilar einu nafni félög. 

2. gr.  
Félög skulu fylgja öllum opinberum ákvæðum um greiðslu skatta og atvinnurekendagjalda. Einnig ber 
félögum að afhenda skattyfirvöldum allar upplýsingar varðandi launa- og verktakagreiðslur sem farið 
er fram á. 

3. gr.  
Aðalstjórn félags ber ábyrgð á fjármálum félagsins og einstakra deilda þess. 

4. gr.  
Félögum er óheimilt að setja lottótekjur sem tryggingu fyrir skuldbindingum sínum. Einnig er félögum 
óheimilt að ábyrgjast lán fyrir þriðja aðila. 

5. gr.  
Auk hefðbundinna bókhaldsgagna skulu félög færa félaga- og iðkendatal þar sem fram kemur nafn, 
heimili og kennitala viðkomandi aðila. 

II. kafli.  Fjármálastjórn o.fl. 

6. gr.  
Félög skulu gera fjárhagsáætlun fyrir hvert reikningsár. Í fjárhagsáætlun skal koma fram hvernig 
fjármunum félagsins skuli ráðstafað og hvernig þeirra skal aflað. Fjárhagsáætlun skal samþykkt á 
aðalfundi. Í deildarskiptum félögum skulu fjárhagsáætlanir deilda samþykktar af aðalstjórn félagsins 
enda ber hún ábyrð á öllum fjármálum félagsins sbr. 2. gr. Aðalstjórn ber ábyrð á því að 
fjárhagsáætlanir deilda séu haldnar en deildum er óheimilt að skuldbinda félagið umfram það sem 
samþykktar áætlanir gera ráð fyrir. Þar sem fjallað verður um stjórnir félaga í reglugerð þessari er að 
því er varðar deildarskipt félög átt við aðalstjórnir félaga sé ekki annað sérstaklega tekið fram. 

7. gr.  
Varanlega rekstrarfjármuni og lausafé ber að varðveita á sem bestan hátt og gæta skal að því að þessar 
eignir séu vátryggðar með eðlilegum hætti. 

8. gr.  
Áður en félag ræðst í framkvæmdir skal lögð fyrir stjórn áætlun um framkvæmdarkostnað og hvernig 
afla eigi fjár til að greiða fyrir framkvæmdina. Í áætluninni skal koma fram hvernig afla eigi fjár til að 
standa undir framkvæmdinni auk nákvæmrar kostnaðaráætlunar fyrir allt verkið. Stjórn skal fylgjast 

með framkvæmdum og bera reglulega saman áætlun við raunverulega áfallinn kostnað og innkomið 
fjármagn og endurmeta áætlunina ef þörf krefur. 

9. gr.  
Lántökur félags/deildar eru háðar samþykki stjórnar. Áður en stjórn samþykkir lántöku í nafni félagsins 
skal hún kanna hvort félagið getur staðið við þær skuldbindingar sem felast í lántökunni. Ef lán er tekið 
án heimildar stjórnar ber félagið ekki ábyrð á umræddri lántöku. Gjalddaga lána skal getið í ársreikningi. 

10. gr.  
Hafi meiriháttar breytingar orðið á fjárhagslegri stöðu félags á tímabilinu eftir að reikningum var lokað 
þar til aðalfundur fer fram skal gera grein fyrir því á viðkomandi aðalfundi. 

11. gr.  
Félög skulu aðskilja í reikningum sínum fjárreiður yngri iðkenda (barna- og unglingastarf) svo og eldri 
iðkenda (afreksstarf og almenningsíþróttir). Við færslu bókhalds ber að aðskilja rekstur yngri flokka frá 
rekstri eldri flokka þannig að gera megi sérstakan rekstrarreikning fyrir hvorn hóp um sig. 

III kafli.  Færsla bókhalds 

12. gr.  
Öll gjöld og tekjur sem tilheyra viðkomandi reikningsári skal færa á það ár. Ekki skal þó færa óinnheimt 
félagsgjöld eða æfingagjöld til tekna nema fyrir liggi á uppgjörsdegi að þau muni innheimtast. Nánar er 
fallað um færslu bókhalds í leiðbeiningum ÍSÍ um fjárreiður íþróttahreyfingarinnar sem er fylgiskjal með 
reglugerð þessari sbr. 20. gr. 

13. gr.  
Færslur gjalda og tekna á að staðfesta með dagsettum frumritum/fylgiskjölum, þar sem allar 
nauðsynlegar upplýs-ingar koma fram. Formaður félags/deildar skal staðfesta fylgiskjalið eða sá sem 
til þess hefur umboð. 

14. gr.  
Bókhald og fylgiskjöl skal varðveita á aðgengilegan og öruggan hátt í minnsta kosti sjö ár. 

15. gr.  
Gjaldkeri/bóhaldari á að stemma af bankareikninga mánaðarlega og færa það sem á milli ber. 

16. gr.  
Ef rangt er fært vegna mistaka á fyrst að bakfæra röngu færsluna og færa síðan til bókar rétta færslu. 

17. gr.  
Bókhaldsár spannar 12 mánuði. Notast má við styttri eða lengri tíma ( aldrei meira en 18 mánuði) á 
fyrsta starfsári félaga eða ef/þegar tímasetningu bókhaldsársins er breytt. Mælt er með því að 
bókhaldsár sé almanaksárið þó svo að það sé ekki bundið í reglugerð þessari. 

18. gr.  
Stjórn og framkvæmdastjóri félags skulu árita ársreikninginn. Sömuleiðis skoðunarmenn og 



VIÐAUKI IV – REGLUGERÐ ÍSI UM FJÁRREIÐUR O.FL. 

69 

endurskoðendur eftir því sem við á samanber 32. til 35. gr. laga um bókhald nr. 145/1994 og samþykktir 
félags (félagslög). Ársreikningur skal lagður fram og afgreiddur á aðalfundi. 

IV. kafli.  Framsetning reikningsskila (Bókhaldslyklar) 

19. gr.  
Framsetning reikningsskila (ársreiknings) skal vera samkvæmt samþykktum bókhaldslyklum ÍSÍ sem eru 
fylgiskjal með reglugerð þessari sbr. 20. gr. Deilarskipt félög skulu gera reikningsskil þar sem fram koma 
heildareignir og heildar-skuldir aðalstjórnar og allra deilda, auk sérstakra reikningsskila fyrir hverja 
deild. 

20. gr.  
Framkvæmdastjórn ÍSÍ skal sjá til þess að á hverjum tíma séu til uppfærðar ítarlegar leiðbeiningar um 
færslu bók-halds o.fl. (leiðbeiningar ÍSÍ um fjárreiður íþróttahreyfingarinnar) og samræmdir 
bókhaldslyklar fyrir íþróttahreyf-inguna (bókhaldslyklar ÍSÍ) sem skulu vera fylgiskjöl með reglugerð 
þessari. 

21. gr.  
Reglugerð þessi er sett með vísun til samþykktar á 66. íþróttaþingi ÍSÍ þar sem framkvæmdastjórn ÍSÍ 
er falið að endurskoða reglugerð um bókhald o.fl. Auk þess er hún sett með vísun til 2. mgr. 5. gr. 
íþróttalaga nr. 64/1998. Reglugerðin öðlast gildi frá og með 1. janúar 2003. Frá og með sama tíma fellur 
úr gildi reglugerð ÍSÍ um bókhald sem samþykkt var á fundi framkvæmdastjórnar ÍSÍ 8. október 1998. 

Samþykkt á fundi framkvæmdastjórnar ÍSÍ 13. febrúar 2003. 

VIÐAUKI V – REGLUGERÐ UM FJÁRAFLANIR Á VEGUM UMF. SELFOSS 

Þar sem allar fjáraflanir og meðferð fjármuna eru á ábyrgð aðalstjórnar Umf. Selfoss og stjórnar 
viðkomandi deildar er nauðsynlegt að vel sé vandað til ákvarðana um fjáraflanir, iðkendur og 
forráðamenn þeirra séu vel upplýstir um fyrirhugað verkefni, kostnað og áætlaðar fjáraflanir sem ætlað 
er að standa straum af kostnaði og skýrar reglur gildi um meðferð fjármuna. 

Sérstaklega skal gætt að því að óheimilt er að binda fjárskuldbindingar í nafni félagsins eða deilda þess, 
nema fyrir liggi samþykki viðkomandi stjórnar og ef deild eða unglingaráð leggur fjármagn til 
verkefnisins skal vera gert ráð fyrir því í fjárhagsáætlun eða með sérstakri fjáröflun. 

Óheimilt er að taka upp fjáröflun sem hefð er fyrir að annar aðili innan félagsins stundi, nema með 
samþykki framkvæmdastjórnar félagsins. Þetta ákvæði á þó ekki við um sölustarfsemi til almennings, 
áheita sem tengjast viðkomandi íþróttagrein eða útgáfustarfsemi. Komi upp vafi hér um skal leita 
úrskurðar aðalstjórnar Umf. Selfoss. 

Ofangreindu til viðbótar gilda eftirfarandi vinnureglur: 

1. Fjáraflanir einstakra hópa skulu vera á vegum viðkomandi foreldraráðs eða iðkenda sjálfra, ef 
þeir eru 18 ára eða eldri. Áður en ráðist er í fjáröflun skal viðkomandi hópur eða foreldraráð 
ákveða hvaða einstaklingar eru ábyrgðarmenn fjáröflunarinnar og skulu þeir koma fram fyrir 
hönd hópsins. 

2. Áður en ráðist er í fjáröflun á vegum félagsins eða einstakra hópa innan félagsins skal skila inn 
til framkvæmdastjórnar upplýsingum um fjáröflun þar sem fram komi samþykki viðkomandi 
stjórnar eða unglingaráðs eftir því sem við á. 

3. Samhliða samþykki stjórnar deildar eða unglingaráðs skal liggja fyrir hvort og þá að hve miklu 
leyti deildin eða unglingaráðið leggur fjármagn til viðkomandi verkefnis, svo sem með því að 
kosta þjálfara og/eða fararstjóra. 

4. Allir einstaklingar sem afla fjár til starfsemi Umf. Selfoss, deilda þess, unglingaráða eða hópa 
skulu við fjáraflanir alltaf vera merktir félaginu og gefa upplýsingar fyrir hvern og til hvaða 
verkefnis fjárins er aflað. 

5. Ábyrgðarmaður fjáröflunar skal tilkynna til skrifstofu Umf. Selfoss um fyrirhugaða fjáröflun, 
hvers eðlis hún er og hvenær hún mun fara fram. 

6. Allir reikningar skulu skráðir á viðkomandi aðila innan Umf. Selfoss, þ.e. aðalstjórn, deild eða 
unglingaráð og skal gjaldkeri þess aðila hafa yfirumsjón með meðferð fjármuna, bókhaldi og 
uppgjöri sem skal vera hluti af ársreikningi viðkomandi deildar eða unglingaráðs. 

7. Áður en endanleg ákvörðun er tekin um verkefni og fjáröflun skal liggja fyrir skrifleg 
skuldbinding viðkomandi einstaklings eða forráðamanns hans um heimild til ferðarinnar og um 
greiðslu kostnaðar. Í slíkri skuldbindingu skal koma fram endanleg tímasetning og áætlaður 
kostnaður á hvern einstakling. Þar skal einnig koma fram ef viðvera foreldra eða annars 
ábyrgðarmanns er forsenda fyrir að viðkomandi iðkandi geti tekið þátt í verkefninu, og þá 
skuldbinding þar að lútandi. 

8. Sé um ferð að ræða skal liggja fyrir hverjir verða ábyrgðarmenn hópsins, fararstjórar, þjálfarar 
og aðrir sem bera ábyrgð á hópnum frá upphafi til loka ferðar. 

9. Fyrirfram skal liggja fyrir hvernig ágóða af fjáröflun verði varið, þar á meðal hvort ágóði rennur 
í sameiginlegan sjóð og/eða verði merktur viðkomandi einstaklingi. 

10. Fjáröflun á vegum Umf. Selfoss, deilda eða einstakra hópa innan félagsins miðast við að standa 
straum af beinum kostnaði vegna viðkomandi viðburðar, svo sem beinum ferða- og 
dvalarkostnaði, ásamt kostnaði við þátttöku í viðburðum sem skipulagðir eru sem hluti af 
viðkomandi ferð. Þannig er ekki gert ráð fyrir að þátttakendur geti með fjáröflun í nafni 
félagsins aflað sér fjármuna umfram beinan kostnað. 

11. Meginreglan er að einstaklingar geta ekki fendið endurgreitt það sem safnast hefur þótt 
viðkomandi hætti við að taka þátt í þeim viðburði sem safnað er fyrir. Í slíkum tilvikum rennur 
fé sem merkt var viðkomandi einstaklingi í sameiginlegan sjóð. Heimilt er að gera 
undantekningar ef upp koma óvænt atvik, svo sem veikindi eða meiðsli sem koma í veg fyrir 
að viðkomandi geti tekið þátt í viðburðinum og skal viðkomandi þá skila inn viðurkenndu 
læknisvottorði sé þess krafist af forsvarsmönnum fjáröflunarinnar. Undantekning þessi á þá 
eingöngu við um þann hluta sem frá upphafi var sérmerktur viðkomandi einstakling og skal 
hljóta samþykki gjaldkera viðkomandi unglingaráðs, deildarstjórnar eða aðalstjórnar, eftir því 
sem við á. Ef einstaklingur hættir æfingum og þar með þátttöku í starfi viðkomandi deildar þá 
gildir sú regla að það fé sem hann hefur safnað rennur í sameiginlegan sjóð verkefnisins. 

12. Ef afgangur verður af fjáröflun skal hann renna óskiptur til viðkomandi unglingaráðs eða 
deildar. Óheimilt er að greiða út ágóða eftir á. Í þeim tilvikum þegar um söfnun ákveðinna 
árganga er að ræða má færa afgang á milli ára og nýtist hann þá viðkomandi hópi í næstu 
fjáröflun. Ábyrgðarmenn fjáröflunar geta sótt um undanþágur frá reglum þessum. Aðalstjórn 
er heimilt að veita undanþágur að fengnum meðmælum viðkomandi deildar og unglingaráðs 
ef við á. Aðalstjórn getur hafnað beiðni eða samþykkt hana að uppfylltum þeim skilyrðum sem 
hún metur nauðsynleg. 

Reglugerð þessi var samþykkt á fundi aðalstjórnar Umf. Selfoss 5. september 2012. 

VIÐAUKI VI – KEPPNISFERÐALÖG INNANLANDS 

Ákvörðun um þátttöku í mótum er að öllu jöfnu í höndum þjálfara viðkomandi flokks að höfðu samráði 
við stjórn unglingaráðs og foreldraráð. Sé um lengri ferðir en til höfuðborgarsvæðisins að ræða skal fá 
sam-þykki allra aðila fyrir ferðinni. 

Foreldraráð sér um alla skipulagningu ferða í samvinnu við þjálfara viðkomandi flokks. Það tilnefnir 
einn ábyrgðaraðila í ferðina og sér til þess að a.m.k. 1 foreldri sé með í för fyrir hverja 8 iðkendur. Sé 
ákveðið að fara í fjáröflun eða leita eftir stuðningi fyrirtækja skal foreldraráð hafa umsjón með henni 
og fara eftir reglum félagsins um fjáraflanir (sjá viðauka V).  

Þeir foreldrar sem fara með hópnum þufa að hafa vitneskju um ofnæmi eða aðrar heilsufarslega þætti 
sem gæta þarf að. Er það á ábyrgð foreldra/forráðamanna viðkomandi barns að koma þeim 
upplýsingum til fararstjóra. 

Nauðsynlegur búnaður á mót: 

• Keppnisbúningur – treyja, stuttbuxur og sokkar (ávallt skal mæta til leiks í réttum félagsbúningi 
þ.e. vínrauðri treyju, hvítum stuttbuxum og hvítum sokkum). 

• Keppnisskór og annar búnaður. 
• Upphitunargalli (Selfossgalli æskilegur). 
• Íþróttataska. 
• Vatnsbrúsi. 
• Handklæði. 
• Snyrtivörur. 
• Nesti (hollt skv. ráðleggingum þjálfara eða foreldra). 
• Vasapeningar, ef ekki er tekið nesti (upphæð ákv. af foreldraráði). 

Annar nauðsynlegur búnaður ef um gistingu er að ræða: 

• Svefnpoki og koddi. 
• Vindsæng eða dýna. 
• Ferðaföt og hlífðarfatnaður. 
• Almennur aukafatnaður. 

Kostnaður: 

• Iðkendur greiða að öllu jöfnu sjálfir allan kostnað vegna þátttöku í mótum á vegum HSÍ. Þar 
með talið er ferðakostnaður, fæði og gisting. 

• Ef fjáröflun er skipulögð miðast hlutur hvers við framlag hans til verkefnisins. 
• Handknattleiksdeild Umf. Selfoss greiðir ferðakostnað fyrir einn þjálfara í hverjum flokki í mót 

á vegum HSí. Deildin greiðir einnig þátttökugjöld á Íslandsmótum, Íslandsmóts-túrneringum og 
Bikarkeppni HSÍ. Þátttökugjöld á önnur mót sem ekki eru haldin af HSÍ greiða iðkendur sjálfir. 

VIÐAUKI VII – KEPPNISFERÐALÖG ERLENDIS 

Ákvörðun um þátttöku í mótum erlendis skal tekin af þjálfara viðkomandi flokks að fengnu samþykki 
stjórnar unglingaráðs og viðkomandi foreldraráðs. Foreldraráð sér um alla skipulagningu, fjármögnun 
ferðar og heldur utan um öll fjármál. Sé ákveðið að fara í fjáröflun eða leita eftir stuðningi fyrirtækja 
skal foreldraráð hafa umsjón með henni og fara eftir reglum félagsins um fjáraflanir (sjá viðauka V). 

Að lágmarki tveir foreldrar skulu fara með í ferð sem fararstjórar. Almennt skal miða fjölda 
foreldra/farar-stjóra við að 1 sé fyrir hverja 8 iðkendur. Þeir foreldrar sem fara með hópnum þufa að 
hafa vitneskju um ofnæmi eða aðrar heilsufarslega þætti sem gæta þarf að. Er það á ábyrgð 
foreldra/forráðamanna viðkomandi barns að koma þeim upplýsingum til fararstjóra. 

Almennar reglur um keppnisferðir erlendis: 

• Til þess að fá að taka þátt í móti/keppnisferð erlendis sem farin er á vegun 
handknattleiksdeildar Umf. Selfoss verða allir iðkendur að hafa greitt æfingagjöld fyrir síðasta 
keppnistímabil ásamt því keppnistímabili sem tilheyrir ferðinni. 

• Iðkandi verður að vera búinn að stunda æfingar í a.m.k. fjóra mánuði til þess að eiga rétt á því 
að fara í keppnisferð erlendis. 

• Handknattleiksdeild veitir hverjum flokki styrk til keppnisferðar og er það ákvörðun stjórnar 
deildarinnar hverju sinni. 

• Stjórn deildarinnar skal vera með í ráðum um ráðningu fararstjóra. 
• Leikmönnum, þjálfurum, fararstjórum og umsjónarmönnum er með öllu óheimilt að nota 

áfengi eða önnur vímuefni á meðan þeir eru í æfinga- eða kepnisferð á vegum 
handknattleiksdeildar Umf. Selfoss. 

• Komi upp ágreiningsmál varðandi þjálfara, fararstjóra, iðkendur, fjármál, fjármögnun eða 
annað sem lýtur að keppnisferðinni, skal stjórn deildarinnar skera úr. 

Nauðsynlegur búnaður á mót: 

• Keppnisbúningur – treyja, stuttbuxur og sokkar (ávallt skal mæta til leiks í réttum félagsbúningi 
þ.e. vínrauðri treyju, hvítum stuttbuxum og hvítum sokkum). 

• Keppnisskór og annar búnaður. 
• Upphitunargalli (Selfossgalli æskilegur). 
• Íþróttataska. 
• Vatnsbrúsi / Handklæði / Snyrtivörur. 
• Vasapeningar, ef ekki er tekið nesti (upphæð ákv. af foreldraráði). 

Annar nauðsynlegur búnaður: 

• Svefnpoki og koddi ef um svefnpokapláss er að ræða. 
• Ferðaföt/hlífðarfatnaður. 
• Almennur aukafatnaður. 

Kostnaður: 

• Iðkendur ásamt foreldrum/forráðamönnum fjármagna að öllu jöfnu sjálfir ferðir erlendis. Þar 
með talið er flugkostnaður, annar ferðakostnaður, fæði og gisting. 

• Ef fjáröflun er skipulögð miðast hlutur hvers við framlag hans til verkefnisins, sbr. reglur 
félagins um fjáraflanir. 

• Handknattleiksdeild Umf. Selfoss getur styrkt ferðir erlendis og er það háð ákvörðun stjórnar 
deildarinnar. 

Aðrar upplýsingar: 

• Upplýsingar um þátttöku þ.e. þá iðkendur og fararstjóra sem fara í æfinga- eða keppnisferð 
erlendis þurfa að liggja fyrir tímanlega. Tilkynna þarf það með innsendum lista til stjórnar 
deildarinnar a.m.k. mánuði fyrir áætlaða brottför. Þar þurfa að koma fram nöfn þjálfara, 
fararstjóra og þátttakenda ásamt nöfnum aðstandenda, heimilisfangi, kennitölu, síma og 
netfangi. 

• Upplýsingar um ferðaáætlun, áfangastað, flugnúmer, brottfarartíma, komutíma, dagsetningar 
o.fl. 

• Huga þarf að tryggingum þátttakenda. 
• Vegabréf þurfa að vera til staðar tímanlega. 
• Upplýsingar um lyf og veikindi (astmi, ofnæmi o.fl.) 
• Aðrar heilsufarslegar upplýsingar eins og t.d. flughræðsla, svefnganga, fyrsta ferð erlendis 

o.s.frv. 

VIÐAUKI VIII – FORMENN HANDKNATTLEIKSDEILDAR 

1972 Erla Ingólfsdóttir, kosin formaður væntanlegrar deildar á aðalfundi félagsins 1972 
(Auðbjörg Guðmundsdóttir) 
1973 Handknattleiksdeild Umf. Selfoss stofnuð 
1973 Gísli Stefánsson 
1974 Halldóra Gunnarsdóttir 
1975 Halldóra Gunnarsdóttir 
1976 Engin starfandi formaður 
1977 Engin starfandi formaður 
1978 Þórður Tyrfingsson 
1979 Þórður Tyrfingsson 
1980 Þórður Tyrfingsson 
1981 Þorsteinn Bjarnason 
1982 Ómar Baldursson 
1983 Elízabet Guðný Tómasdóttir 
1984 Kári Helgason 
1985 Kári Helgason (Jóhann Páll Helgason tók við) 
1986 Jóhann Páll Helgason 
1987 Sigurður Rúnar Elíasson 
1988 Sigurður Rúnar Elíasson 
1989 Hjörtur Hans Kolsöe 
1990 Katrín Klemensdóttir og Guðmunda Auðunsdóttir gengdu formannsstörfum saman. 
1991 Þorgeir Ingi Njálsson 
1992 Þorgeir Ingi Njálsson 
1993 Gunnar B. Guðmundsson 
1994 Sölvi Hilmarsson 
1995 Örn Grétarsson 
1996 Hallur Halldórsson 
1997 Magnús Jónsson 
1998 Magnús Jónsson 
1999 Magnús Jónsson 
2000 Jón Ragnar Ólafsson 
2001 Jón Ragnar Ólafsson (Bergur Guðmundsson tók við) 
2002 Bergur Guðmundsson 
2003 Bergur Guðmundsson 
2004 Jóhannes Óli Kjartansson 
2005 Hallur Halldórsson 
2006 Hallur Halldórsson 
2007 Hallur Halldórsson 
2008 Hallur Halldórsson 
2009 Hallur Halldórsson 
2010 Hallur Halldórsson 
2011 Gylfi Már Ágústsson 
2012 Þorsteinn Rúnar Ásgeirsson 
2013 Þorsteinn Rúnar Ásgeirsson 
2014 Þorsteinn Rúnar Ásgeirsson 
2015 Lúðvík Magnús Ólason 
2016 Magnús Matthíasson 
2017 Magnús Matthíasson (Þorsteinn Rúnar tók við) 

2018 Þórir Haraldsson 
2019 Þórir Haraldsson 
2020 Þórir Haraldsson 
2021 Þórir Haraldsson 
2022 Þórir Haraldsson 

VIÐAUKI IX – FJÁRHAGSÁÆTLANIR 

 

Áætlun 2022 Raun 2021 Áætlun 2021
REKSTRARTEKJUR

Framlög og styrkir 53.942.000 kr. 66.329.359 kr. 60.000.000 kr.

Tekjur af mótum 19.000.000 kr. 6.997.033 kr. 12.000.000 kr.

Auglýsingatekjur 5.000.000 kr. 4.015.000 kr. 5.000.000 kr.

Aðrar tekjur 21.250.000 kr. 16.427.086 kr. 14.000.000 kr.

Rekstrartekjur alls 99.192.000 kr. 93.768.478 kr. 91.000.000 kr.

REKSTRARGJÖLD

Laun og verktakagreiðslur 57.768.276 kr. 59.316.414 kr. 53.000.000 kr.

Styrkir til deilda/unglingaráðs 0 kr. 0 kr. 250.000 kr.

Félagaskipti og sala leikmanna 240.000 kr. 1.318.198 kr. 1.200.000 kr.

Æfingar utan sveitarfélags 0 kr. 0 kr. 0 kr.

Áhöld og tæki 1.800.000 kr. 2.729.452 kr. 1.000.000 kr.

Þátttaka í mótum 15.351.634 kr. 21.297.359 kr. 14.500.000 kr.

Kostnaður v/mótahalds 2.700.000 kr. 3.576.666 kr. 4.000.000 kr.

Rekstur mannvirkja 11.020.000 kr. 9.975.767 kr. 7.000.000 kr.

Rekstur skrifstofu/deildar 104.222 kr. 325.688 kr. 500.000 kr.

Kynnig, fræðsla og útbreiðsla 2.400.000 kr. 2.334.726 kr. 2.500.000 kr.

Kostnaður v/samkeppnisrekstur 6.150.000 kr. 5.725.861 kr. 3.900.000 kr.

Önnur gjöld 700.000 kr. 2.185.936 kr. 2.500.000 kr.

Rekstrargjöld alls 98.234.132 kr. 108.786.067 kr. 90.350.000 kr.

Hagnaður (tap) án fjármagnsliða 957.868 kr. -15.017.589 kr. 650.000 kr.

FJÁRMUNATEKJUR OG FJÁRMAGNSGJÖLD

Vaxtatekjur 5.000 kr. 47.482 kr. 10.000 kr.

Vaxtagjöld -700.000 kr. -769.336 kr. -500.000 kr.

Þjónustugjöld banka -100.000 kr. -137.799 kr. -120.000 kr.

Fjármagnstekjuskattur -500 kr. -60 kr. -500 kr.

Fjármunatekjur og gjöld alls -795.500 kr. -859.713 kr. -610.500 kr.

Hagnaður (tap) tímabilsins 162.368 kr. -15.877.302 kr. 39.500 kr.

Handknattleiksdeild Umf. Selfoss - Fjárhagsáætlun 2022

Áætlun 2022 Raun 2021 Áætlun 2021
REKSTRARTEKJUR

Framlög og styrkir 3.399.764 kr. 3.359.094 kr. 3.300.000 kr.
Tekjur af mótum
Ýmsar tekjur 0 kr. 242.933 kr.
Æfingagjöld 6.000.000 kr. 5.637.733 kr. 6.500.000 kr.
Aðrar tekjur 0 kr. 0 kr. 0 kr.
Rekstrartekjur alls 9.399.764 kr. 9.239.760 kr. 9.800.000 kr.

REKSTRARGJÖLD

Laun og verktakagreiðslur 8.640.000 kr. 8.560.000 kr. 8.000.000 kr.
Styrkir til flokka/einstaklinga
Félagaskipti og sala leikmanna
Áhöld og tæki 300.000 kr. 151.905 kr. 1.000.000 kr.
Þátttaka í mótum 300.000 kr. 247.916 kr. 0 kr.
Kostnaður v/mótahalds 100.000 kr. 68.450 kr. 200.000 kr.
Rekstur mannvirkja
Rekstur skrifstofu
Kynning, fræðsla og útbreiðsla 100.000 kr.
Rekstrarkostnaður mötuneyti 0 kr.
Önnur gjöld
Rekstrargjöld alls 9.340.000 kr. 9.028.271 kr. 9.300.000 kr.

Hagnaður (tap) án fjármagnsliða 59.764 kr. 211.489 kr. 500.000 kr.

FJÁRMUNATEKJUR OG FJÁRMAGNSGJÖLD

Vaxtatekjur 20.000 kr. 873 kr. 40.000 kr.
Vaxtagjöld -15.000 kr. -1.709 kr. -50.000 kr.
Þjónustugjöld -40.000 kr. -30.168 kr. -40.000 kr.
Fjármagnstekjuskattur -5.000 kr. -24 kr. -5.000 kr.
Fjármunatekjur og gjöld alls -40.000 kr. -31.028 kr. -55.000 kr.

Hagnaður (tap) tímabilsins 19.764 kr. 180.461 kr. 445.000 kr.

Handboltaakademía Umf. Selfoss - Fjárhagsáætlun 2022

Áætlun 2022 Raun 2021 Áætlun 2021
REKSTRARTEKJUR
Framlög og styrkir 1.400.000 kr. 2.068.583 kr. 2.200.000 kr.
Tekjur af mótum 800.000 kr. 0 kr. 600.000 kr.
Æfingagjöld 19.800.000 kr. 17.069.733 kr. 15.800.000 kr.
Aðrar tekjur 0 kr. 0 kr. 0 kr.
Rekstrartekjur alls 22.000.000 kr. 19.138.316 kr. 18.600.000 kr.

REKSTRARGJÖLD
Laun og verktakagreiðslur 17.700.000 kr. 17.636.523 kr. 14.400.000 kr.
Áhöld og tæki 140.000 kr. 287.581 kr. 200.000 kr.
Þátttaka í mótum 4.000.000 kr. 3.719.702 kr. 2.000.000 kr.
Kostnaður v/mótahalds 50.000 kr. 40.000 kr. 500.000 kr.
Rekstur skrifstofu/deildar 0 kr. 50.000 kr.
Kynning, fræðsla og útbreiðsla 100.000 kr. 160.000 kr.
Önnur gjöld 0 kr. 50.000 kr.
Rekstrargjöld alls 21.990.000 kr. 21.683.806 kr. 17.360.000 kr.

Hagnaður (tap) án fjármagnsliða 10.000 kr. -2.545.490 kr. 1.240.000 kr.

FJÁRMUNATEKJUR OG FJÁRMAGNSGJÖLD
Vaxtatekjur 5.000 kr. 2.287 kr. 5.000 kr.
Vaxtagjöld 25.000 kr. -46.650 kr. -25.000 kr.
Þjónustugjöld Banka 55.000 kr. -57.722 kr. -100.000 kr.
Þjónustugjöld 0 kr. 0 kr. 0 kr.
Fjármagnstekjusksattur -5.000 kr. -501 kr. -5.000 kr.
Fjármunatekjur og gjöld alls 80.000 kr. -102.586 kr. -125.000 kr.

Hagnaður (tap) tímabilsins 90.000 kr. -2.648.076 kr. 1.115.000 kr.

Unglingaráð Handknattleiksd. Selfoss - Fjárhagsáætlun 2022


